
Әлімжеттілікке 
жол берілмеуі тиіс

«Насихат Қазақия» 
жинағындағы 
Абай сөздері

Бала шәкірт – 
«Бөрінің 
бөлтірігі»

Абай танымындағы адам тұғырнамасы
Қазақ халқының рухани-келбет болмысы мен ұлттық табиғаты оның ға-

сырлар бойы қалыптастырған өнерінде, әдебиетінде, фольклорында, мифо-
логиялық дүниетанымында, этнографиясында айшықталып келді. Қазіргі 
әдебиеттегі адам мәселесі қойылысының ерекшеліктерін көрсетуіміз үшін 
адам туралы ойлардың ғылыми негізін, тарихи-мәдени алғышарттарын ашу 
аса маңызды. Өйткені әр халықтың рухани дамуы барысында адам мәселе-
сінің өзгеріп, әлеуметтік-тарихи, өмірлік тәжірибелерімен байыпталып отыр-
а тындығы, өмір мен адам мұраттарының өзара байланысы түрленіп отыра-
тындығы белгілі. Қазіргі жазушыларымыздың адам мәселесі шеңберіндегі 
әлеуметтік-философиялық көзқарастарын, оларды жеткізу амалдарын талдау 
үшін бұл күрделі мәселенің нақты тарихына үңілу қажеттілігі өзінен-өзі ай-
қын. 

Байырғы қазақ ауыз әдебиетіндегі ха-
лықтық дүниетаным табиғат пен адамды 
тұтастық күйде қарастырады. Мұнда адам 
табиғатқа қарсы қойылмайды, қайта адам-
ды табиғаттың бөлінбес бір бөлшегі деп 
есептеу басым. Қазақ сөз өнеріндегі бұл 
ерекшелік әлемдік ауқымда алғанда антик 
дәуіріне, орта ғасырлық кезеңге де тән. 
Бұл түйінді мәселенің айналасындағы 
тартысты тұжырымдардың шежіресіне 
қарап отырсақ, Ежелгі Грекияда өнерге 
ақиқат өмірге, табиғатқа еліктеу ретінде-
гі көзқарастың ұзақ уақыт сақталғанын 
көрер едік. Көне грек ойшылдарының эс
тетикалық принциптеріндегі негізгі түй-
індердің бірі – өнердің болмысын адам 
мен табиғат қарымқатынасынан, бірлі-
гінен іздеу болып табылады. Бұл тұста 
сопылық философияның негізін қалаушы ←4-бет

● БҮГІН – АБАЙ КҮНІ

Шағын ауылдағы Рамазан Сағымбе-
ков атындағы мектептің оқушылары білім 
сапасы жағынан үнемі алдыңғы саптан 
көрініп жүр. Түрлі дәрежедегі олимпиада 
жүлдегерлері мен спорт жеңімпаздары 
да осы мектептен шығып жатады. Жыл 
сайын түлектер арасынан «Алтын белгі» 
және «Үздік аттестат» иегерлерінің көп-
теп табылуы да  дәстүрге айналған. Бұл 
– мектеп мұғалімдерінің еңбегі. 

– Мектеп түлектерін 7ші сыныптан 
бастап дайындаймыз. Жыл сайын түлек-
тер жоғары білім деңгейін көрсетуде. Үш 
«Алтын белгі» иегері шықты. Мұғалім-
дер де оқушыларды дайындауда еселі 
еңбек етуде. Соның бір көрінісі – биылғы 
түлектеріміздің 7еуі грантқа түскен. Бұл 
– мектеп пен атаананың ғана қуанышы 
емес, ауыл мен ауданның абыройы, – дей-
ді мектеп директоры Шәрбат Райымбе
кова.

Бұл сауалдың жауабын Президент Қа-
сымЖомарт Тоқаевтың 2020 жылы хәкім 
мерейтойы қарсаңында жазған «Абай 
және  XXI ғасырдағы Қазақстан» атты 
мақаласынан алғанымыз жөн болар. 

Мақалада «Халқымыздың ұлы пер-
зентінің мерейтойын лайықты атап өту 
үшін арнайы құрылған комиссия дайын-
дық жұмыстарын бастап кетті. 

Мемлекет көлемінде және халықа-
ралық деңгейде ауқымды ісшаралар 
ұйымдастыру жоспарланып отыр. Бірақ 
мұның бәрі той тойлау үшін емес, ой
өрісімізді кеңейтіп, рухани тұрғыдан да-
муымыз үшін өткізілмек», – делінген. 

Абай күнінің негізгі мақсат, міндетін 
Мемлекет басшысы осылай айқындап 
берді. Өзінің күретамырынан, түбірінен 
ажыраған халық цивилизацияға жұтылып 
кететінін озат ойшылдар айтудайақ ай-
тып, жазудайақ жазды. 

Жаһандану мен ақпарат заманында 
руханиятты дамытпақ керек. Бұл жолда 
Абай мұрасы – темірқазық. Ұлт ұстазы 
Ахмет Байтұрсынұлы «Ақын сөзіне жұрт 
рухының сәулесі түспей тұрмайды» де-
ген. Хәкімнің шығармалары – қасиетті 
сөзге айналып, қағазға түскен ұлттың қа-
сиетті рухы. 

Абайдың 175 жылдығында ұлттық 
руханиятты жаңғырту жолында үлкенүл-
кен шаруалар қолға алынып, жүзеге асты. 
Президент мақаласы мен Абай күні игі 
шешімдердің қабылдануына сеп болды. 
Мәселен, Семей облысына хәкім Абай 
есімінің берілуі – былтырғы жылдың ең 
басты жаңалықтарының бірі. Қарағанды-
дағы Ленин даңғылы Абай Құнанбайұлы-
на берілді. 

Бұл – Арқа төріндегі тарихи оқиға. Өй-
ткені, кеншілер астанасында сол уақытқа 
дейін бас ақынның атында көше бол-
маған. Дәл сол даңғылда хәкімнің ескерт-

Мәңгіліктің ақыны
Ұлттың ұлы ойшылы, бас ақыны Абай Құнанбайұлының 175 жылдығында Үкімет қаулысымен 10 тамыз – Абай 

күні болып бекітілген еді.  Сөйтіп, қазақ қоғамы Абайына бет бұрды. Осы жаңалық  байтақ Отанның әр қиырына 
сүйінші боп жетіп жатты. Халықтың ерекше қуанғанын байқау қиын емес еді. Бұл мерейлі күннің маңызы қандай 
және не береді, не берді?

Ерік НАРЫН,
«Ortalyq Qazaqstan»

кіші қасқайып тұр. Және Ленин даңғылы 
қаладағы сәнсалтанаты жарасқан ұзын 
даңғылдардың бірі. Сонымен қатар, 2020 
жылы Абай Құнанбайұлы атындағы 
№104 мектепгимназиясы ашылды. Лента 
қию рәсіміне Президент арнайы келген 
еді. Абай күнінің Қарағандыға берген ша-
рапаты – осы. 

Сонымен қатар, қазақтың аяулы, клас-
сик ақыны Серік Ақсұңқарұлы 2020 жылы 
Абай атындағы Мемлекеттік сыйлықтың 
иегері атанды. Жоғарғы сыйлық «Көкей-
імде Күлтегіннің жазуы» деген өлеңдер 
жинағы үшін берілді. Былтыр ғана Алаш 
жырының Ардакүреңі Ғалым Жайлыбай 

Протогордың «Адам дүниедегі бар және 
жоқ заттардың өлшемі» деген атышулы 
қағидасының адам туралы ілімінің гу-
манистік принциптерін қалыптастыруда 
орны айрықша. 

Ұлттық әдебиетіміздің ертедегі баста-
уларынан ХХ ғасырға дейінгі дәуіріне те-
зис түрінде шолу жасай келіп, адам мәсе-
лесі көркем ойдың әрбір тарихи белесінде 
өз жаңашылдықтарымен көрініп отырға-
нына куә боламыз. Адам мәселесін қа-
рымқатынастық жүйеде алып қарастыр
ғанда мына жайларды аңғарар едік:

1. Адам және табиғат қарымқатына
сы. Қазақ халқының байырғы дүниета-
нымында табиғат пен адамды тұтас күй-
де қарастырады. Бұл ауыз әдебиетінің 
нұсқаларында көрініс табады. Табиғат құ-
былыстарын шешуге тырысушылық, оған 

шексіз табыну мифологиялық ойлауды 
қалыптастырды. Ал Қорқыт, Асан қайғы 
жайлы аңыздардан адамның табиғаттан 
алшақтай бастауын көреміз. 

2. Көне жазба ескерткіштерде адамды 
әлемдік тұтастықтың бөлшегі ретінде қа-
растыру бар. Мәселен, «Оғызнаме» жы-
рында Ай, Күн, Жұлдыз, Көк, Тау, Теңіз 
аттары нақты кейіпкерлер атауы болып 
келуі адам және әлем қарымқатынасына 
деген көзқарастан туады. Осы көне жаз-
баларда адам және жеке тұлға мәселесі 
алғаш сөз болды. Күлтегін, Тоныкөк си-
яқты қолбасшылардың батырлық бейне-
лерін жасау адамның ерекше сапалары 
жайлы ойларға негіз болды. Мұндай си-
патты қазақ эпосынан да аңғарамыз.

3. Көне түркі ойшылдарының шығар-
машылығында адамға қатысты өрбіген 
ең іргелі мәселе – адам және қоғам қа-
рымқатынасы. Ал, әлФараби, Жүсіп Ба-
ласағұн еңбектеріне тоқтала отырып біз 
қоғамдағы әлеуметтік жіктелістер, адам-
ды әлеуметтік талдауға деген ұмтылысты 
танимыз. Адамның руханилығы жайлы 
Қожа Ахмет Яссауи сопылық ілімі де 
ерекше құбылыс ретінде бағалы. 

4. Қазақ әдебиетінің ХVХVІІІ ғасыр
лардағы қоғам дамуындағы тұлғаның 
тарихи рөліне мән берілді. Және де бұл 
кезең – адамның табиғаттан алшақтап үл-
герген кезеңі. Мұнда табиғат туған жер, 

ата қоныс, Отан сияқты іргелі ұғымдармен 
ұлас ты. Ақынжыраулар поэзиясын дағы 
тағы бір жаңалық – адамның Уақытқа 
деген қарымқатынасы. Адамның ғұмы-
рын кезеңдерге бөліп қарастыру осыны 
айғақтайды. 

Қазақ халқының дүниетанымында қа-
лыптасқан адам турасындағы іргелі ойлар 
ХІХ ғасырда Абайға да үлкен әсері болды. 
Абайтанудың тарихына зер салсақ, ұлы 
ақынның дүниені тану қырлары жөнінде 
болған талайталай тартысты пікірлерге 
кезігеміз. 

Бір ауылдың 
қуанышы

Аппаз ауылындағы жазушы, 
журналист Рамазан Сағымбе-
ков атындағы №18 орта мек-
тептің түлектері білімімен мыңды 
жықты. Орта білім туралы куәлік-
терін қолына алған сегіз түлектің 
жетеуі грант иегері атанды. 

Сағыныш ӘБІЛ,
«Ortalyq Qazaqstan»

● БӘРЕКЕЛДІ!

Ұмтылып Күнбатысқа 
  ұмсынып бір,
Жүрсің бе өз деміңе 
  тұншығып құр?
Түсіңде оң жағыңда – 
  шерлі Абай да,
Пушкин тұр сол жағыңда,
Күрсініп тұр...

Пушкинге Сахарадан  Абай кеткен,
Артына жалтақжалтақ 
  қарай кеткен.
«Туған ел, өлген мола...» 
  көзден ұшып,
Құдайай, бізді қиып, қалай кеткен?

Бір ғасыр аса жүрдік сол кісімен,
Тұрады сынап бізді ол да ішінен. 
Гетеге кетіп қалды ол... 
  (қазақ қалды, – 
Феодалдықпатриархалдық 
  болмысымен).

Алаш пен адамзаттың бір өрнегі,
Ол кетті қара өлеңнен гүл өргелі.
Біз мұнда қалып қойдық, 
  бізді о жаққа,
«Туған ел, өлген мола...»* 
  жібермеді!

Алаш деп егілгенмен далам деп құр,
Бұ күнде көңілде де алаң көп бұл.
Абайдан кейін мен де ақынмын деп,
Айтуға болмайтұғын заман кеп тұр!

Соңына ілесіп бұл мешкей көштің,
Құдайау, күннің күні 
  не істейді өскін?
Абайға дейін бәрі кешірімді,
Абайдан кейін бізді кешпейді 
   ешкім...

*«Туған ел, өлген мола 
  жібермейді,
Әйтпесе қалмас едім 
 осы маңда»     (Абай).

«Абайдан кейін 
бізді кешпейді 
ешкім... »

(Р.Сейсенбаевқа)

● КӨЗҚАРАС

да «Ай таңбалы Арғымақ» өлеңдер жи-
нағы үшін Абай атындағы Мемлекеттік 
сыйлықты Президент қолынан алды. 

Сонымен қатар, ұлы ойшылдың мұра-
сын насихаттау мақсатында әдеби, мә-
дени шаралар леклегімен ұйымдасты-
рылды. Әсіресе, Қазақстан Жазушылар 
одағының облыстық филиалы жергілік-
ті әкімдікпен бірлесе жас ақындардың 
шығармашылығын дамытуға арналған 
мүшәйралар мен поэтикалық дуэльдер 
өткізді. Қалам алып, талаптанған жас 
шайыр лар ақшалай жүлде алып, мара-
патталды. Өңірдегі жас ақындар Абай 
күнінің шарапатын осылай көрді.   

– Абай күні – бұл жәй белгілене салған 
дата емес. Бұл – жас ұрпақтың тәрбиесі-
не қажет. Абай күнінде хәкім мұраларын 
дәріптеу шаралары ерекше жаңғыруы тиіс. 
Өйткені, ойшылдың шығармашылығы 
жас өренді халқына қызмет ететін, арлы, 
иманды тұлға болуға үндейді, – дейді 

«Тұлғатану» ғылымизерттеу орталығы-
ның директоры Нұрсахан Бейсенбекова. 

Абай күні болашақта да игі шаралар-
дың жүзеге асуына ықпал етері сөзсіз. Бас 
ақынның күні биыл да өз деңгейінде ата-
лып өтпек. Облыстық, қалалық деңгейде 
ауқымды әдеби шаралар жоспарланып 
отыр. 

Өйткені, Абай – мәңгіліктің ақыны. 
Ұлы халық ұрпақтары Ұлы ақынды 

ұлықтаудың, дәріптепнасихаттаудың 
бірегей үлгісін танытуда. Бұл құрмет бір 
ғана Абай күнімен шектелмейді. Хакім 
мұрасы ұлттық идеология тұрғырнамасы-
на айналып келеді.

Серік АҚСҰҢҚАРҰЛЫ

● ЖЫР-ТҰМАР

– Жақында интернет желісін-
де шетелде зағип қызға баскетбол 
турнирі кезінде балалардың торға 
доп соғуға көмектесіп жатқан 
сәтін көрдім. «Олар мұны қалай 
жасайды?» дейсіз ғой. Қиын еш-
теңе жоқ. Допты нысанаға тигізуі 
үшін сақинаның жанында тұрып, 
ысқырып немесе дауыстап белгі 
беру арқылы нысананы меңзейді. 
Біз де ерекше балаларға осын-
дай көзқарас қалыптастыруға 
ұмтылуымыз керек, – деді Ер-
мағанбет Қабдулаұлы.

Кездесу барысында басқа да 
мәселелер талқыланды. Атап 
айтсақ, негізінен мектеп-интер-
наттарда, спорт секцияларында 
бейінді мамандардың жетіспеу-
шілігіне және моноқалаларда 
түзету сабақтарынан өту мүмкін-
дігінің болмауына қатысты про-
блемалар ортаға салынды.

Бұл мәселені ішінара шешу 
үшін Саран қаласында ерекше 
балаларға арналған мектеп-ин-

Әлімжеттікке 
жол берілмеуі тиіс

Орта мектептерде кәмелетке толмағандармен және олардың 
ата-аналарымен мүмкіндігі шектеулі балаларға әлімжеттік жа-
саудың алдын алу бойынша әңгіме жүргізу аса маңызды. Мұны 
облыс әкімі Ермағанбет Бөлекпаев ерекше қажеттіліктері бар 
балалардың ата-аналарымен кездесу барысында мұқият тапсы-
рды. Аймақ басшысы қоғам мұндай балаларға қамқорлық та-
нытып қана қоймай, олардың әлеуметтенуіне көмектесуі керек 
екенін арнайы атап айтты.

Жәлел ШАЛҚАР,
«Ortalyq Qazaqstan»

тернатта 50 балаға арналған түзе-
ту кабинеті ашылады. Жаңа жыл-
дан бастап, адаптивті жүзумен 
тағы 15 баланы қамту жоспарла-
нып отыр.

Қарағанды медицина универ-
ситеті мен медицина колледжінің 
базаларында алдағы жылдары 
 амбулаториялық оңалту маманда-

рын оқыту басталмақ. Моноқала-
ларда жұмыс істеп жүрген маман-
дар да қайта оқытудан өткізіледі.

Теміртау қаласында «Қа-
зақстан халқына» қорының қа-
ражаты есебінен №11 жалпы 
білім беретін мектеп базасында 
инклюзияны қолдау кабинетін 

ашу жоспарланған. Осыған ұқ-
сас кабинеттер тағы екі мектепте 
жұмыс істейді. Ал, психикалық 
дамуы және ойлау қабілеті бұ-
зылған балалар үшін Теміртаудың 
13 мектебінде арнайы сыныптар 
ашылған. Бұдан бөлек, қалада 60 
орындық оңалту орталығы бар.

Кездесуде көтерілген мәселе-

лердің бірі – көпқабатты үйлердің 
көпшілігінде пандус тардың 
жоқтығы. Осыған байланысты 
мүгедек балалар көбінесе көшеге 
кедергісіз шығып, кез келген ны-
сандарға бара алмайды. 

Сонымен қатар, жиында об-
лыста балаларды оңалтудың 

Ұлттық орталығына кезекке қою 
үшін электрондық портал әзір-
леніп жатқаны хабарланды. Әр 
емханада мүмкіндігі шектеулі 
балаларды тәрбиелеп отырған 
ата-аналардың чаты ашылған. 
Проблемалар туындаса, чатқа ха-
барласып, олар қажетті кеңес пен 
керек ақпарат алады.

Шынар Қуанышқызының ай-
туынша, күрделі жөндеу жұмыста-
ры Теміртау қаласының №32 орта 
мектебінде, Бұқар жырау ауданы-
ның А.Байтұрсынов атындағы, 
Нұра ауданының Ж.Аймауы тұлы 
атындағы мектептерінде жүріп 
жатыр. Бұл тізімде облыстық №2 
«Білім-инновация» маманданды-
рылған лицейі де бар. Ал, ғима-
раты апатқа ұшыраған №1 арнайы 
мектеп-интернатында дәл осын-
дай күрделі жөндеу өткен жылдан 
бері жалғасып келеді. Бірақ, бұл 
оқу орны өкінішке қарай, 1 қыр-
күйекте қоңырау соғып, оқушы-
ларын қабылдай алмайды. Себебі, 

● БАСПАСӨЗ МӘСЛИХАТЫ 

Облыс мектептері 
оқу жылына дайын ба? 

Жаңа оқу жылының басталуына санаулы күндер қалды. 
Қазірдің өзінде облыс мектептерінде жөндеу жұмыстары – 
қарқынды. Мәселен, төрт оқу орнында күрделі жөндеу мәресі-
не жетіп қалса, әлі ағымдық жөндеу жүріп жатқан 74 мектеп 
бар. Бұл туралы Өңірлік коммуникациялар қызметінде өткен 
баспасөз мәслихатында облыстың білім саласындағы сапаны 
қамтамасыз ету департаментінің басшысы Шынар Ақпарова 
мәлімдеді. 

Салтанат ІЛИЯШ,
«Ortalyq Qazaqstan»

ауданындағы №28 орта мектеп. 
Жұмыстарды аяқтау үшін әлі бір 
жыл қажет екен. Нақтылар болсақ, 
келесі жылдың қыркүйегіне дей-
ін жалғасады. Жөндеу жұмыста-
ры аяқталғанша аталған мектеп 
оқушылары Молодежный кентінің 
Қаныш Сәтбаев және Абай атын-
дағы мектептеріне ауыстырылып, 
тасымалдау да ұйымдастырыла-
ды.

Шынар Қуанышқызы Қараған-
дыда 400 орындық жаңа мектеп 
салынады деген жақсы жаңа-
лығымен бөлісті брифинг бары-
сында. Ол 1947 жылы салынған 
№44 апаттық мектептің орнына 
пайдалануға беріледі. Оқушылар 
уақытша №64 негізгі орта мектеп-
ке ауыстырылды.

жұмыстар 31 желтоқсанға дейін 
жалғасады деген болжам бар. Ал, 
оқушылары бұрынғы «Құлын-
шақ» балалар үйінің ғимаратында 
уақытша оқуды жалғастырады. 
Олар былтыр апатты жағдай орын 
алғанда дәл осы жерге ауысты-
рылған болатын.

– Осакаров ауданының № 28 
орта мектебінде ғимаратты қайта 
жаңарту жұмыстары жүргізілуде. 
Төрт мектепте жөндеу жұмыста-
ры 31 тамызға дейін жалғасады, 
– дейді Шынар Ақпарова. 

Құзырлы орган өкілі жөндеу 
жұмысы аяқталмайтын тағы бір 
мектепті айтты. Ол – Осакаров 

Департамент басшысы ау-
ыл мектептерінің жағдайына 
да тоқталды. Атап айтқанда, 
жылу қазандықтарына қатысты. 
Шынар Ақпарова ауылдық жер-
лердегі оқу орындарында қазан-
дықтарды ғимараттардан қауіпсіз 
қашықтыққа шығару жалғасуда 
екенін айтады. Облыста осындай 
32 мектеп бар. 

Баспасөз мәслихатында мәлім 
болғандай, Саран, Бұқар жы-
рау және Шет аудандарының үш 
мектебінде спорт залдарының 
құрылысы жүргізілуде. Депар-
тамент басшысы бұл мәселені 
бақылауда ұстаймыз деп отыр. 

Көктем шыға аудан арқылы 
өтетін республикалық маңыздағы 
жолдар, кентке  кіреберіс, айнал-
ма көшелер мен және кентті басқа 
елді мекендермен байланыстыра-
тын бірқатар маңызды автокөлік 
жолдарын қайта жөндеуден өткізу 
басталып кеткен болатын.  Аудан-
да биыл барлығы 64 шақырымнан 
астам автожол орташа жөндеу-
ден өткізу жоспарланған. Оның 
ішінде,  30 шақырым – облыстық 
маңызы бар жолдар, 15 шақырым 
– ауылдық округтерге тиесілі, 19,1 
шақырым – кентішілік және ауыл-
дық жолдар. Мамандардың мәлім-
деуінше, 64 шақырым жолдың 
жөндеу жұмыстары аяқталған.

– Ауданда ауылдық елді ме-
кендердің жол инфрақұрылымын 
құруға көп көңіл бөлінеді. Жер-
гілікті бюджет қаражаты есебінен 
Батық, Бұрма, Дария, Көктіңкөлі 
және С.Сейфуллин ауылдарын-
дағы жолдар орташа жөндеумен 
қамтылды. Сондай-ақ, жергілікті 
бюджет қаржысынан Ақсу-Аюлы, 
Ақжал, Жұмыскер және Талды 
ауылдарында жөндеу жұмыстары 
жүргізілуде. Облыстық бюджет-

Жол азабы азаяды
Өңірлерді байланыстыратын күре жолдың да, ауыл-ауылға 

қатынайтын қара жолдың да жолаушыға жайлы болғаны қан-
дай жақсы. «Жол азабын жүрген біледі» дегендей, Шет ауда-
нындағы шешімін күт кен күрделі мәселенің бірі – авто көлік 
жолда рының жағдайы. Биыл ауданда бес ауылдың және 56 кірме 
жолдары жөнделді. 

Нұрдос КӘРІМ,
«Ortalyq Qazaqstan»

тен  өткен жылы біз 56 кірме жол-
ды жөндей бастадық. Биыл бұл 
учаскелерді орташа жөндеу жұмы-
стары аяқталды, – дейді Шет ауда-
ны тұрғын үй-коммуналдық ша-
руашылығы, жолаушылар көлігі 
және автокөлік жолдары бөлімінің 
басшысы Дархан Смайылов.

Бөлім басшысының айтуын-
ша, Ақадыр кентінде жалпы 
ұзындығы 4,9 шақырым жеті кө-
шеде жөндеу жүріп жатыр. Онда 

21 шақырым жол төселген. Сон-
дай-ақ, Ақадырдан Өспен және 
Жарық ауылдарына дейінгі жол 
жөндеу жұмыстары жалғасуда. 
Өткен жылдары жол төсемінің 
бір бөлігі ретке келтірілген. 

Биыл тағы 30 шақырымды қамту 
жоспарлануда. Мердігерлердің 
жұмысын бақылауды тиісті құ-
зырлы орындармен бірге, Жол 
активтері сапасының ұлттық  ор-
талығы Қарағанды облыстық фи-
лиалының мамандары жүргізіп 
отыр.

Айта кетейік, автокөлік жол-
дарын жөндеуге биыл Шет ау-
данына облыстық, аудандық 
бюджеттен 944 млн.теңге қаржы 

қарастырылған. Облыстық бюд-
жеттен 473 млн.теңге және аудан-
дық бюджеттен 471 млн. теңге 
бөлінген. Оның ішінде, 173 млн.
теңгесіне 1 округке қарасты ау-
дандық маңызы бар және 10 елді 
мекеннің ішкі көшелерінің жал-
пы 24,1 шақырым автокөлік жол-
дарын жөндеуден өткізу жоспар-
ланған болатын.

Шет ауданы

Облыстық білім басқармасы 
басшысының орынбасары Бақтыгүл 
Әдекенова өңірлік коммуникация-
лар қызметінде өткен брифингте 
«Мектепке жол» акциясының жүр-
гізілу барысына тоқталды. 

Оның айтуынша, акция шең-
берінде «Жұмыспен қамту», «Түнгі 
қаладағы балалар», «Қамқор» рейд-
тері, заттарды қабылдау пункттерін 
ашу жоспарланған. 

– Тамызда облыстың барлық 
аймақтарында мектеп формасы, аяқ 
киім, кеңсе тауарларын сату жәр-
меңкесі өтеді. Орны мен уақытын 
білім бөлімдерінің сайтынан білу-
ге   болады. Бұл – барлық қажеттіні 
қолжетімді бағамен сатып алудың 
жақсы мүмкіндігі, – деді Бақтыгүл  
Науқанбайқызы. 

Спикер қазірдің өзінде акцияға 
бірқатар ұйымдар белсенді қатысып 
жатқанын атап өтті. 

– Олардың қатарында «Дәулет-
тен», «Мир добра» қайырымдылық 
қорлары, Халық банкінің филиалда-
ры, «Шұбаркөл көмір» акционерлік 
қоғамы белсенді қатысуда. Аталған 
көмекті алатын балалардың, сон-
дай-ақ, меценаттар мен бизнесмен-
дердің тізімі жаңартылуда, – деді ол.

Жалпыға бірдей білім беру қоры 

● БРИФИНГ 
«Мектепке жолдың» 
шарапаты мол

Жаңа оқу жылының басталуына санаулы уақыт қалды. 
Ата-аналар балаларын оқуға даярлауда. Бұл істе республикалық 
«Мектепке жол» акциясының да көмегі бар. Тамыздан басталған 
акция қыркүйектің соңына дейін жалғасады. Жалпыға бірдей 
білім беру қоры аясында көмек көрсету жүріп жатыр. 

Жансая ОМАРБЕК,
«Ortalyq Qazaqstan» аясында қаржылай көмек бес санат 

бойынша көрсетіледі. Бұл қатарға 
атаулы әлеуметтік көмек алатын, 
жан басына шаққандағы орташа та-
бысы күнкөріс деңгейінен төмен от-
басылардың балалары, жетім және 
ата-анасының қамқорлығынсыз 
қалған балалар, төтенше жағдайға 
тап болған балалар, алқалы орган-
ның шешімімен тізімге енген бала-
лар жатады. 

Бақтыгүл  Науқанбайқызы бұл 
көмекті алу үшін ата-аналар мектеп-
ке баруы керек екенін жеткізді. 

– Бірінші және екінші санат 
үшін ата-аналар электронды үкімет 
порталы немесе жергілікті мансап 
орталығы арқылы өтініш беруі қа-
жет. Нәтижесінде отбасының кірісі 
және олардың әлеуметтік көмек 
алғаны туралы ақпарат жүйеде ав-
томатты түрде көрсетіледі. Қаражат 
ата-аналардың шотына аударылады. 
Биыл қаржылай көмек  40 567 тең-
гені құрайды. Бүгінгі күні «Жал-
пыға бірдей білім беру» қорына 
7 077 өтініш түсіп, оның ішінде 4 
198 балаға көмек көрсетілді, – деді 
Бақтыгүл Әдекенова. 

Ол ата-ананың есепшоттары 
бұғатталған жағдайда отбасын-
дағы бір баланың атынан банктік 
есепшот ашып, сонда аударуға бола-
тынын да еске салды. 

Апта Қазақстанның әр өңірін-
де «12 игі іс» қайырымдылық ак-
циясымен басталады. Бұл күндері 
еріктілер мен жастар ұйымдары-
ның өкілдері қарттар үйлеріне, ба-
лалар үйлеріне барды. 

Апталық аясындағы шаралар 
облыстың әр қаласы мен ауда-

● АКЦИЯ 

Апталық аясындағы ауқымды іс
12 тамыз – Халықаралық жастар күні. Осыған орай ел 

көлемінде «Жастар апталығы» басталды. 7-12 тамыз аралығын-
да қайырымдылық, волонтёрлік және экологиялық акциялар, 
бос орындар жәрмеңкелері, түрлі фестивальдар, жастарға ар-
налған концерттер мен семинарлар өтеді деп жоспарланған. 

Жансая ОМАРБЕК,
«Ortalyq Qazaqstan»

нында да ұйымдастырылады. Қа-
рағанды облысының жастар ре-
сурстық орталығы директорының 
орынбасары Жасұлан Хамитовтың 
айтуынша, акция барлық өңірді 
қамтиды. 

–  Жастарға арналған тимбил-
динг, Open Air «Жастар кеші», 
экскурсиялар, NEET жастар өкіл-
деріне арналған бос орындар жәр-
меңкесі, челлендж, мерекелік, 

спорттық сайыстар және басқа да 
шаралар жоспарланған. Халық-
аралық жастар күні қарсаңында 

Қарағанды қаласының орталық са-
ябағында шағын футболдан турнир 
өтеді, – деді Жасұлан Хамитов.

Қарқаралы ауданында сы-
байлас жемқорлық фактілерін 
болдыр мау, алдын алу мақсатында 
тиісті жұмыстар жүргізіліп келеді. 

Бұқаралық ақпарат құралдары 
мен аудан әкімдігінің ресми сайты 
және әлеуметтік желілер арқылы 
ішкі талдаудың басталуы мен 
нәтижелері бойынша тиісті ақпа-
раттар жарияланып тұрады. 

Ауданда әкімшілік және қыл-
мыстық құқық бұзушылықтар, 
сыбайлас жемқорлық сипатын-
дағы фактілерге, сондай-ақ,  қа-
рамағындағылардың сыбайлас 
жемқорлық қылмысы үшін бас-
шыларды тәртіптік жауапкер-
шілікке тарту мониторингісі үнемі 
жүргізіліп тұрады. Бүгінде Қарқа-
ралы ауданында мұндай фактілер 
тіркелген жоқ. 

 «Халық үніне құлақ асатын 
Үкімет» тұжырымдамасы аясында 
ауданымызда жергілікті тұрғын-
дармен мәселелерді бірлесе шешу, 
кері байланыс орнату жұмыста-
ры жүргізілуде. Биылдан бастап, 
«Әкім сағаты» шарасы жанданып, 
ай сайын өткізіліп келеді. Онда 
аудан әкімі ретінде аудан тұрғын-
дарының сұрақтарына тікелей 
эфирде жауап беріп, маңызды 

Адал қызмет абыройға жетелейді
Елімізде Қазақстан Республикасы Президентінің Жар-

лығымен Сыбайлас жемқорлыққа қарсы саясаттың 2022-2026 
жылдарға арналған тұжырымдамасы бекітілген болатын. Оның 
аясында сыбайлас жемқорлыққа қарсы күрес барысы туралы 
халықты үнемі хабардар етіп, кешенді іс-қимыл арқылы қоғам-
дық сананың өзгеруіне ықпал жасау көзделген. 

мәселелер тұрғындармен бірлесе 
талқылануда. Сондай-ақ, тоқсан 
сайын ауданға қарасты тұрғын-
дармен есепті кездесулер тұрақты 
түрде өткізіліп келеді. Биылғы 
жылдың І жартыжылдығында 
барлық деңгейде жүз есепті кез-
десу өтіп, барлығы 409 мәселе кө-

қоян-қолтық жұмыс жасап, мәсе-
лелерді түбегейлі шешуге, ха-
лықтың мемлекеттік органдарға 
деген сенімін арттыруға өз септі-
гін тигізуде.   

Мемлекеттік қызметшілер 
арасында сыбайлас жемқорлыққа 
қарсы мәдениетті нығайту мақса-

терілді. Кездесулерге үш мыңнан 
астам адам қатысты. Бұдан бөлек 
аптаның дүйсенбі, бейсенбі күн-
дері аудан әкімінің азаматтарды 
жеке қабылдауы өтіп тұрады. Осы 
шаралардың бәрі тұрғындармен 

тында ауданның Әдеп жөніндегі 
уәкілі ай сайын мемлекеттік қыз-
метшілер үшін сыбайлас жемқор-
лыққа қарсы іс-қимыл мәселелері 
бойынша түсіндіру іс-шараларын 
жүргізеді. 

Сонымен қатар, сыбайлас 
жемқорлыққа қарсы шектеу-
лер мен міндеттемелердің басқа 
да шараларының сақталуына 
тұрақты негізде мониторинг жүр-
гізіледі, бұл туралы Сыбайлас 
жемқорлыққа қарсы қызметке тоқ-
сан сайын мәліметтер ұсынылады.

Осы ретте ағымдағы жыл-
дың басынан бастап, сыбайлас 
жемқорлыққа қарсы мәдениетті 
қалыптастыру бойынша 244 шара 
өткізілді. Оған 3000-ға жуық адам 
қатысты. Атап айтқанда,  мем-
лекеттік қызметшілер, бюджет-
тік ұйым қызметкерлері, жастар 
мен халық арасында кездесулер,  
«Адал көмек» акциясы аясында 20 
тікелей эфир ұйымдастырылды. 
Халыққа және бизнес құрылымда-
рына 150-ден астам буклет тара-
тылып, ауданның елді мекендерін-
де баннерлер орнатылды. Алты 
мемлекеттік қызметші сыбайлас 
жемқорлыққа қарсы тақырыбы 
бойынша оқуға жіберілді.

Өңірде сыбайлас жемқорлыққа 
қарсы мәдениетті қалыптасты-
ру мәселелері бойынша Мемле-
кеттік әлеуметтік тапсырыс іске 
асырылуда. Осы мақсатта 2023 
жылы Қарқаралы ауданы бойын-
ша аудандық бюджеттен сыбайлас 
жемқорлыққа қарсы қоғамдық мә-
дениетті қалыптастыру және па-
расаттылық мәдениетін ілгеріле-
ту жөніндегі іс-шаралар кешенін 
өткізу бойынша арнайы қаржы 
бөлінді.

Мемлекеттік сатып алу кон-
курсының қорытындысы бой-
ынша «ADAAL» Азаматтық бас-
тамалар орталығы» қоғамдық 
бірлестігімен шарт жасалып, ал-
дағы уақытта Қарқаралы ауданы 
бойынша сыбайлас жемқорлыққа 
қарсы іс-шаралар атқарыла-
тын болады. Оның ішінде, Қа-
зақстан Республикасы Сыбайлас 
жемқорлыққа қарсы іс-қимыл 
агенттігінің Қарағанды облысы 
бойынша департаментімен бір-

лесіп, ауданның мекемелерінде, 
кәсіпорындары мен ұйымдарын-
да сыбайлас жемқорлыққа қарсы 
тақырыпта дөңгелек үстелдер, 
пікірталастар, форум, кездесу-
лер, сонымен қатар, аудан бой-
ынша мемлекеттік қызметкерлер 
мен қоғамдық ұйым өкілдерінің 
басқосулары, мектеп оқушылары 
арасында эссе, шығарма жазу, 
сурет салу, бейнероликтер әзір-
леу конкурстары, брейн-ринг 
және тағы да басқа шаралар көз-
делуде. 

Мемлекеттік органдар қыз-
метінің қолжетімділігін қамта-
масыз ету, халықпен ашық ди-
алог құру, тұрғындардың билік 
органдарына деген сенімін арт-
тыру мақсатында 2020 жылы 
аудан әкімдігінде фронт-офис 
ашылды. 

Жалпы алғанда, мемлекеттік 
органдарда сыбайлас жемқор-
лыққа жол бермеудің, алдын алу 
мен себеп-салдарын жою бойын-
ша жүйелі жұмыстар атқарылу-
да. 

Ерлан ҚҰСАЙЫН,
Қарқаралы ауданының әкімі.

Шара жедел медициналық 
көмек көрсету сапасын және 
оның қызметкерлерінің кәсіби 
дағдыларын жетілдіре түсуді көз-
дейді. Қатысушы мамандар же-
дел коронарлық синдром, поли-

● СПАРТАКИАДА 

Жедел жәрдем 
бригадаларының жарысы

Ертең, 11 тамызда Абай облысының орталығы Семей 
қаласында жедел медициналық жәрдем бригадаларының  II 
респуб ликалық спартакиадасы басталады. Жедел медици-
налық жәрдем қызметі бригадаларының спартакиадасына 
қатысушы командалар еліміздің барлық өңірлерінен жина-
лады. Жарысқа облыстық жедел жәрдем қызметі бригадасы 
да қатысады. 

Жансая ОМАРБЕК,
«Ortalyq Qazaqstan»

«Ауыл аманаты» 
ауылға жетті ме?

Ауыл шаруашылығы өнімділі-
гін арттыру аграрлы ел санала-
тын Қазақстан үшін маңызды. 
Бұл орайда, Мемлекет басшысы 
«Ауыл шаруашылығы – біздің 
негізгі ресурсымыз, бірақ оның 
әлеуеті толық пайдаланылмай 

Агрокешенге –  
тың серпін

 Қолжетімді несие механизмі – ел экономикасының негізгі 
драйвері, әрі агроөнеркәсіп саласындағы жобалардың дамуына 
серпін беруде. Мемлекет басшысы Қасым-Жомарт Тоқаев «Жаңа 
жағдайдағы Қазақстан: іс-қимыл кезеңі» атты халыққа Жолда-
уында ауыл шаруашылығын дамытуға айрықша мән берді. Осы 
орайда, аталмыш саланы жеңілдетілген несие мен қайтарымсыз 
субсидиямен қамтамасыз ету жіті назарға алынды. Қарағанды – 
агроөнеркәсіп кешені дамыған аймақ. 

Сағыныш ӘБІЛ,
«Ortalyq Qazaqstan»

отыр» деді. Осыдан ауыл шару-
ашылығын дамытуға жаңаша 
көңіл бөліне бастады. Соның бірі 
– «Ауыл аманаты» жобасы. Ауыл-
дық жердегі халықтың табысын 
арттыруды жүзеге асыратын жо-
баны дамыту үшін аймаққа  3,4 
млрд. теңге бөлінді. 2,5 пайыз-
бен, бес және жеті жыл мөл-
шерінде берілетін несиені алуға 
өтініш білдіргендер қарасы көп. 
Шағын несие «Сарыарқа» әлеу-
меттік-кәсіпкерлік корпорациясы 
арқылы беріледі.  Облыстың ауыл 
шаруашылығы басқармасының 
тамыз айында берген мәліметін-
ше, жалпы сомасы 5,9 млрд. теңге 
көлемінде несие алуға 767 өтінім 
түскен. Оның ішінде, 57 ауыл 
шаруашылығы кооперативі бар. 
Өтініш бергендердің басым бөлігі 
мал шаруашылығын дамытуға ын-
талы. Техника және аспалы жаб-
дықтар сатып алу мен ауыл шару-
ашылығы өнімдерін қайта өңдеуге 
де өтінім бергендер көп. Өсімдік 
шаруашылығымен айналысатын-
дар саны аз. Бұған аймақтың кли-

маттық жағдайы әсер етсе керек. 
Бүгінде 854,1 млн. теңгеге 90 

өтінім мақұлданып, 35 өтінімге 
416,2 млн. теңге көлемінде несие 
берілді. 

– Өзім «Күміс жас» жоба-
сымен әкімдікте күзетші болып 
жұмыс істеймін. Күзде зейнеткер-
лікке шығамын. Одан кейінгі бос 
уақытымда жылқы өсіру ойымда 
бар. «Ауыл аманаты» жобасына 
өтінім тапсырдым. Ауыл әкімі 
Ардақ Сланбековтің ұйымдасты-

руымен ауыл тұрғындарының 
өтінімдерін Қарағандыдан келген 
мамандар қабылдады. Бұрын не-
сие алғанша 5-6 айлап аудан мен 
облыс орталығында шапқылап 
жүруші едік. Бұл жолы олай бол-
мады. Үш рет құжаттарға қол қо-
юға бардым. Айналдырған екі ай-
дың ішінде 2 млн. 400 мың теңгені 
қолыма алдым. Ауылдағы үйім ке-
піл ретінде 4 млн. теңгеге бағалан-
ды. Соның 70%-ы қолыма тиді. 
Жылына 347 мың теңге несие 
төлеймін. Мен үшін көңілге қо-
нымды қаражат. Үш айдан кейін, 
қаражаттың жұмсалуы турасында 
тиісті мекемеге есеп тапсырамын, 
– дейді «Абикенов жеке кәсіпкер» 
шаруашылығының басшысы, Ма-
тақ ауылының тұрғыны Кәрімжан 
Әбікенов. 

Несие несібені 
еселей ме?

Кәсіп бастап, өзін де, өзгені 
де жұмыспен қамтимын дегендер 
үшін пайыздық мөлшері төмен не-

сие ұйымдары ауадай қажет. Ай-
мақтағы ауыл шаруашылығымен 
айналысушылар «Аграрлық несие 
корпорациясының» қызметіне көп 
жүгінеді. 

– Несие ұйымы ауыл шаруа-
шылығын үш бағытта қаржылан-
дырады. Көктемгі егіс және күзгі 
жиын-терін жұмыстары үшін ай-
налым қаражатын толтыру мақса-
тында «Кең дала», құрал-жабдық 
сатып алу, объектілерді жаңғырту, 
құрылыс-монтаждау жұмыста-
ры үшін берілетін «Агробизнес»,  
нәтижелі жұмыспен қамту мақса-
тында берілетін «Іскер» несиелік 
бағдарламалары жүзеге асуда. 
Корпорацияға несие алуға өтініш 
білдіретіндердің 70%-ы – мал 

шаруашылығымен айналысатын-
дар. Биыл облыс бойынша 821 
өтініш қабылданды. 2500 ірі қара, 
858 ұсақ мал, 4401 жылқы алуға 
несие берілсе, 470 бірлік ауыл 
шаруашылық техникасын сатып 
алу қаржыландырылған, – дейді 
«Аграрлық несие корпорациясы» 
облыстық филиалының басшысы 
Асқар Нұрғазыұлы. 

«Аграрлық несие корпорация-
сы» – ауыл кәсіпкерлеріне жеңіл-
детілген шағын несиелерді беру-
мен айналысатын бірегей орган. 
Жеңілдетілген шағын несиені Қа-
зақстанның ауылдық елді мекен-
дері мен шағын қала тұрғындары 
алады. Шағын несие тікелей не-
сиелеу немесе несие серіктестік-
тері мен микроқаржы ұйымдары 
арқылы беріледі. Несие беруде 
жылжымалы және жылжымайтын 
кепіл қарастырылған. Егер несие 
форс-мажорлық жағдайда төлен-
бей жатса, төлем кейін шегеріледі. 
Алайда, несие алушы бұл жағдай-
ды растай алмаса, сот арқылы өн-
діріледі. 

Биыл ҰБТ тапсырғандар мен 
жоғары оқу орнына түсу үшін 
шекті балл жинаған талапкерлер 
гранттан үмітті. Бірақ, барлығы 
үшін емес. Конкурсқа құжат 
тапсыратындар ауылдық жер-
лердегі, шағын және моноқала-
лардағы аз қамтылған отбасынан 
шыққандар, жетім балалар немесе 
кәмелетке толғанға дейін ата-ана-
сының қамқорлығынсыз қалған 
балалар. Одан бөлек, қор мүмкін-
дігі шектеулі азаматтарды және 
мүгедек балаларды тәрбиелеп 
отырған отбасыларды да кіргізген 
тізімге. 

Тағы айта кетерлігі, Қор 2022 
жылғы Қаңтар оқиғасында қаза 
болғандардың балаларын да, жа-
рақат алған балаларды да ұмыт-
паған. Олар да білім грантын 
ала алады. Одан бөлек, Қордың 
Қамқоршылық кеңесінің шешімі 
негізінде төтенше жағдайлар 
кезінде зардап шеккен, қаза тап-
қандардың балалары да білім 
грантын ала алады. Бағдарламаға 
қатысудың шекті жасы – 29. 

Білім беру гранттары байқа-
уына қатысу үшін құжаттар жоға-

«Қазақстан халқына» қорынан
850 білім гранты бөлінді

«Қазақстан халқына» қоғамдық қоры 2023-2024 оқу жылын-
да талапкерлерге және жоғары оқу орнынан кейінгі оқу ұй-
ымдарының күндізгі бөлімдеріне 850 білім беру грантын бөл-
ді. Гранттар Қордың «Білім беру гранттары» қайырымдылық 
бағдарламасы аясында жүзеге асырылады. Бұл туралы қордың 
баспасөз қызметі мәлімдеді. 

Салтанат ІЛИЯШ,
«Ortalyq Qazaqstan»

ры оқу орындарының қабылдау 
комиссияларына тапсырылады. 
Ал, білім беру гранты тағайын-
далатын үміткерлердің тізімі 
биыл тес тілеуден өткен және 
оның нәтижелері бойынша оқуға 
түсу үшін қажетті балл жинаған 
талапкерлер арасынан қарасты-

рады. Бұл ретте шығармашылық 
емтихандары да ескерілетінін 
айту керек. Грант тағайындала-
тын талапкерлердің тізімін Қор 
Басқармасы бекітеді. Қор үміт-
керлерді бағдарлама өлшемдері-

не сәйкестігіне қарай іріктейді. 
Білім беру грантын иеленген 

талапкерге оқу жылына 1 миллион 
теңгеге дейін оқу ақысы төленеді 
және бүкіл оқу мерзімі ішінде 40 
000 теңге ай сайынғы шәкіртақы 
төленеді. Шәкіртақы жазғы дема-
лыс кезінде тоқтатылады. 

Білім беру гранты – бір рет 
ұсынылатын атаулы грант. Екінші 
жоғары білім алуға бөлінбейтінін 
айту керек. 

Егер грант алған адам өз қа-
лауымен немесе оқу үлгерімінің 
төмендігіне байланысты оқудан 

шығарылса, онда білім гран-
ты тоқтатылады. Одан бөлек, 
бағдарлама қатысушы екендігін 
растайтын күмәнді ақпарат неме-
се дәйексіз құжаттар ұсынылған 
жағдайда да грант тоқтатылады. 

жарақат, балалар реанимациясы, 
жаңа туған нәрестені реанимаци-
ялау, үйде босану және басқа да 
жағдайлар кезінде жедел медици-
налық көмек көрсетуден жарыса-
ды.  

Ал, аймақ атынан қатысатын 
жедел жәрдем бригадасы же-
дел медициналық көмек көрсету 
облыстық стансасы базасында 

дайындықтан өтті. Ол маусым 
айында облыстық деңгейде өткен 
спартакиада аясында іріктелген 
болатын.  

Бүгінгі таңда жедел жәрдем 
көрсету – өзекті. Алдағы уақытта 
жедел көмек көрсетудегі медици-
налық машықты әрбір адам, әрбір 
кәсіпорын қызметкері меңгеретін 
болады. Ол үшін тек ынта қажет. 
Бұл орайда Қарағанды қаласын-
дағы облыстық жедел медици-
налық жәрдем станциясының 
базасында ашылған Оқу-симуля-
циялық орталық кез келген тілек 
білдірушіні оқытуға дайын. Ал 
медицина саласындағы барша ма-
ман мұндай оқуды оқуға міндетті. 

● ҚАЙЫРЫМДЫЛЫҚ 

(Соңы. Басы 1-бетте)

«Абай дүниетанымының болмысын 
ғылыми негізде жете танып біле алмау 
ақын мұрасын зерттеушілерді көп жағдай
да теріс пікірлерге соқтырып, тіпті, Абай
дың дербес ойшыл екеніне күмән туғы
зылып» (М.Мырзахметов) келген тұстар 
да мәлім. Мұның себебі, біріншіден, 
Абайдың тым күрделі құбылыс екенді
гінен, оның дүниетанымдық, көркемдік 
жүйесін толығынан игеріп, зерделеу үшін 
көп уақытты қажетсінеді.

Тарих доңғалағы алдыға жылжыған 
сайын, ғылымдық әдіс-тәсілдер жаңарған 
сайын ұлы ойшылдың жаңа уақытпен 
үндесетін жаңа қырлары бой көрсетіп 
жатады. Екіншіден, ғұламаның мұра
сын зерттеудегі тұрпайы-социологиялық 
көзқарастар біраз жылдар Ә. Бөкейханов, 
А.Байтұрсыновтардан басталған дұрыс 
бағыттан көз жаздырды. Абайтануды қа
зақ әдебиеттануының іргелі саласына 
дейін көтерген М.Әуезовтың өзі Абай 
– дария ның «шөмішпен» алғандайғы 
қыр ларын ашқаны жөніндегі сөзі ғылым
ның алдындағы әлі талай мәселелердің 
барлығын меңзегені. Дегенмен, қазіргі 
ғылымның жайы Абайдың жан-жақты 
зерттелуі процесінің тоқтамағанына айғақ 
бола алады. 

Көп уақыт Абай дүниетанымы мәсе
лесінде орыс әдебиетіне айрықша мән 
беріліп, Шығыстық негіздер, ұлттық то
пырақтағы мәдени дамуды, рухани құн
дылықтардың ықпалын екінші кезекте сөз 
ету белең алып келді. Абайтану тарихын 
жүйелі зерттеп келе жатқан қазақ ғалы
мы М.Мырзахметов: «Абай шығармала
рындағы ақынның дүниеге көзқарасын 
білдіретін тегеурінді ойларын халықтың 
өмірін, сол халықтың ұлттық табиғатынан 
ақынның өмір сүріп отырған әлеуметтік 
ортасының шындығынан тудырмай, сол 

Академик  Р.Сыздық «Қазақ 
тіліндегі ескіліктер мен жаңа
лықтар» атты еңбегінде «Қазір
гі тілдің әрбір сөзі әрі айқын 
(түсінікті), әрі дәл (өз мағынасын
да, өз жерінде – өз жанрында, өз 
стилінде) қолданылуға тиіс. Мұн
дай айқындық пен дәлдікті көрсе
тетін, түсіндіретін, дәлелдейтін, 
нұсқайтын әр әлуан еңбектер ке
рек. Олар ғылыми-теориялық та, 
қолданбалы-практикалық та си
патта ұсынылуға тиіс. Ұсыныла 
беруге тиіс» депті.

Біз  де оқырман назарына ұсы-
нып отырған шағын еңбегімізді 
Абай мен Мұхтар Әуезовтегі  
«бала»  сөзінен бастауды ұйғар
дық. Өйткені, «bаlа» терми ні өзі
не ғана тән құқығы бар дербес 
тілдік  бірлік ретінде б.з.б. VII-III 
мыңжылдардан бері белгілі. Абай 
поэзиясы мен Әуезов прозасын
дағы «bаlа» терминінің байырғы 
құқықтық  мағынасында, өз жерін
де  әрі айқын, әрі дәл орнымен 
қолданылуы  – қазақ тілінің не
гізгі коммуникативтік, кумулля
тивтік, когнитивтік қызметтерінің 
мықты мектепте қалыптасқаны
ның дәлелі.  Абайдың ақындық 
тілінің бала, жігіт күнінен  аса бір 
мол, бай тіл болып өсуіне ықпал 
еткен де адам тілінің жоғары
да атап өткен қызметі. Тілге тән 
қызмет қазақ тілінің лексикалық 
қорындағы әрбір сөзге де тиесілі 
қабілет-қасиет. Сол себептен, 
Тигр мен Евфрат өзендерінің бой
ындағы өркениеттен өсіп, өнген 
«bala» терминінің мән-мағынасы 
да «қызмет», «қызметкер», «қыз
мет көрсетуші».  

Жалпы, этимология ғылымы  
іс-қимылды, қозғалысты білді-
ре тін сөздер «қызметші» деген 
мағынамен астасып жататын 
заңдылықты анықтаған. Мыса
лы, нанай тіліндегі «bala» етістігі 
«жылдам-жылдам» деген мағына 
бе ре ді. Қазіргі нарық заманының 
тіліне аударсақ,  «bala» – қызмет
тер ұсыну институты, уақытында, 
сапалы қызметтер көрсету жүйесі. 
Тарихшы Н.Козырева ағылшын 
ғалымы Steinkelle еңбегіне сілте
ме жасай отырып, Оңтүстік Ме
сопотамияның қоғамдық өмірінде  
«bala» атты принциптің қызмет 
еткенін жеткізеді. Қос  өзеннің 
бойына қоныс тепкен  қырық 
ру, жүздеген тайпа қауымдасып, 
тіршілік ету барысында  шаруа

шы лық пен басқару ісін келісіп, 

● ТАНЫМ

Бала шәкірт – «Бөрінің бөлтірігі»
кеңесіп отырып шешкен. Сол 
мақсатта биліктегі  лауазымдық 
қызметті кезекшілік ретімен атқа
руды заңдастырған. Өндірістік 
есеп-қисап құжаттарында қыз
мет атқарған кісінің аты-жөнімен 
«bala PN» – осындай кісінің кезегі 
деп жазып отырған. Бұл «bala » 
терминінің   басқару жүйесінде  
орнығуына ықпал еткен  өмірлік 
қажеттілік-тін. 

Адам баласы жер бетінде 
өзінің өмір сүру құқығын жүзеге 
асыру үшін бірінші кезекте азық-
түлікпен қамтамсыз ететін шар-
уа шылықты ұйымдастыру ісін 
қолға алды. Есеп-қисап жүргізу 
үшін арнайы білімі бар маман
дардан тұратын кеңсе қызметін 
бөліп шығарған. Бюрократия 
үстемдігі осылай – кеңсе билі
гінен басталған, уақыт өте келе 
кеңседегі bala бюджет құдайына 
айналады. «Қазаншының еркі бар, 
қайдан құлақ шығарса». Ғалым 
И.Дьяконовтың зерт теуі не сай 
алғашқыда рулық немесе тайпа
лық басты құдайды өз атымен 
емес, «қожамыз», «мырзамыз» 
деген  мағынадағы «ba’al» тер
минімен атаған. М.Әуе зов тің ро
манында да аға сұлтан Құнанбай
ды Тобықты елінің барша жұрты 
«мырза» дескен. Совет елінде 
коммунистердің құдайы дикта
тор Сталинді «хозяин», яғни,  «ел 
қожайыны», «құдайымыз» деп 
табынған. Шынында да, мем
лекет институты пайда болғалы 
әкім шілік кеңсе қыметкері «бю
рократ»  нағыз «билік құдайына» 
– коррупцияға құмар жұрттың ел
басына айналды.  Бастапқы кезең
де  демократиялық ниеттен пай
да болған «bala» қағидасы небір 
өзгерістерге ұшырай келе,  бізге 
«ізбасар, би лікті иеленуші» деген 
мағынада жетеді.        

Билік айту, басқару ісінде, бас
шылық қылуда байырғы «bala» 
қағидасын жазушы М.Әуезов 
«Абай жолы» роман-эпопеясының 
«Қайтқанда» атты бірінші тара
уында  орнымен қолданған. Ро
манның бірінші жолы былай деп 
басталады: «Үш күндік жолдың 
бүгінгі, соңғы күніне бала шәкірт 
барын салды».  Әуезов жоғарыда 
біз баян етіп өткен көне құқықтық  
«bala PN» терминін Абайға қаты
сты «бала шәкірт»  деп алуының 
заңды реті бар-тын. Абай – аға 
сұлтан  Құнанбайдың баласы, Әу
езовше айтсақ, «Бө рінің бөлтірі

гі». Албанияның этимологиялық 
сөздігіндегі «Burrё» –   (бөрі) бір
лігінің мағынасы – еркек, қайрат
ты, кемеліне келген,  мықты, анда 
(дос нағыз) болуға жарарлық тең 
ер-азамат.  Роман-эпопеяның шы
мылдығын ашатын шағын оқиға
ны суреттейтін көркем мәтіннің 
үзіндісінде  қатар берілген «бала 
шәкірт»  және «бөрінің бөлтірігі» 
деген сөз бірлестіктерінің мағы
насы шығарманың мән-мәтіндік  
мағынасын анықтайды. 

Әке Құ нанбай – ақыл жарлық 
айтушы, бала Абай – әке соңында 
болып, оған адал қызмет етуші.  
Бұған бұлтартпас дәлелдерді 
Омбы архивіндегі Құнанбай ісі 
тауып береді. Ескі істегі импе
рияның әкім шілігінің ресми құ
жаттары Қар қаралы уезіне қарай
тын Кі шік – Тобықты болысында 
1844-1868 жылдары өткен оқиға
ларды қам тыған.  Іс құжаттары 
Қарқаралы мен Тобықты ішіне 
барып, тергеу жүргізген метропо
лияның қызметкерлері жинаған 
деректерге негізделіпті. Тергеу 
тым ұзақ созылған, он жылдан 
аса уақытта  бірнеше тергеуші 
ауысқан, мың даған құжат тол
тырылған.   Дегенмен, бұл іс те 
Құнанбайдың болыс, аға сұлтан  

кезіндегі басынан өткерген оқиға
лардың мән-жайын шынайы баян
дап бере алмайтыны ақиқат. Істегі 
жәбірленушілер, куәгер, көзімен 
көргендердің жауаптарының 
дәлелдемелер ретіндегі құқықтық 
құндылығы да күмәнді. Істі Ресей 
тергеушілері жүр гізген, олар ба
сым бөлігі орыс тілін білмейтін 
қазақтардан жауапты тілмаштар 
арқылы алған. Және де, Бөжей 
Ералин мен Байсал Әйтиевтердің 
арыздары уақыты өткен, болары 
болып, бояуы сіңген іс-әрекеттер
ден құралған еді.  Құнанбай да өз 
тарапынан тергеушіге  Бөжей мен 
Байсал сөздерінің жалған, жала 
екендігіне дәлел боларлық    келе
сідей сауал тастайды. 1850 жыл
дың шілде айында Батыс-Сібірдің 
бұрынғы генерал-губернаторы Се
мей қаласына келгенде оны қарсы 
алу   шы   лардың ішінде болған Бө
жей мен Байсал мәртебелі ұлыққа   
неге шағымданбаған? Құнанбай
дың Батыс-Сібірдің бұрынғы ге
нерал-губернаторы деп отырғаны 
князь П.Горчаков болатын, ол 
– 1836 жылдың 28 қарашасынан 
1850 жылдың 12 желтоқсанына 
дейін он төрт жыл бойы Батыс 
Сібірде ең ұзақ билік еткен ұлық. 
Құнанбайдың әрекеттеріне нараз

ылық білдірген Кішік-Тобықты 
болысының бір топ старшин, би
лерінің екі арызы   П.Горчаков
тың орнынан түсіп, Омбыға басқа 
ұлықтың тағайындалып жатқан  
кезінде жеткен.  Міне, осы Ом
быда генерал-губернаторлардың 
ауыс -түйісінен Қарқаралы сұлтан
дарынан хабар алған Бөжей мен 
Байсал 1850 жылдың желтоқса
нында Құнанбайдың үстінен арыз 
жолдайды. 

Бұл топтың мақсаты – 1849 
жылдың қазан айында тағайын
далған Құнанбайды келесі үш 
жылдық аға сұлтандық сайлауға 
қатыстырмау. Ол үшін сұлтаны 
бар, ұлтаны бар, төресі бар, тіл
машы бар ұйымдасқан саяси  топ 
ақыры «қарадан шығып хан бол-
ған» Құнанбайды 1853 жылың 
қыр күйегінен   1854  жылдың қа
рашасына дейін Омбыда қамауда 
ұстап, тергеуге салып, реті келсе,  
соттқа салып, жер аудармаққа 
әрекет еткен. Бұларды саяси топ 
атауы мыздың себебі 1822 жылғы 
ақ патшаның «Сібір қазақтарын 
басқару» туралы Жарлығын
да жатыр. Аталған заңның мән-
мәтінінің құқықтық мән-мағынасы 
– өзгені өз ырқына көндіру.   1822 
жылғы жарлық –  қазақты метро
полияға мойынсынуға, ба ғынуға 
күшпен мәжбүрлеуге ба ғытталған 
заңсыз саяси акт.  Отарлау үкіметі 
бұл жарлықта да  бай ырғы саяси 
«Бөліп ал да, билей бер» қағида
сын ұстанып қазақтың бұрынғы 
билік жүйесін жойып, оның ор
нына бодан елді өзінің әкімшілік  
ыңғайына қарай көшіру ниетімен 
барша аймақты округтерге, бо
лыс-болысқа бөле бастайды. Оз
быр отарлаушы осындай залым  
жолмен қазақ ортасын билік үшін 
таласуға итермеледі, мәжбүрледі, 
көндірді. 

Архивтегі мәліметтер  Құнан
байдың атасы Ырғызбай, өз әкесі 
Өскенбай би лік, басшылық ісіне 
ертеден араласқанын әйгілейді. 
Жалғыз Өс кенбай емес, оның аға-
інілері Жортар, Мырзатай, Өсер 
билікте қатар жүрген. Өскенбай би 
Құнанбайды да билікке, ел басқа
ру ісіне, біліміне бала кезінен ба
улып әкімшілік билік бәйгісіне 
1831 жылдан қосқан. Аға сұлтан 
Құнанбай 1850 жылдың қаңтарын
да Кішік-Тобықтыға өзінің орны
на болыстыққа жаңа кісіні сайлау-
ға келгенде Өскенбай би тірі еді. 
Билікке ие болуда Ырғызбайдың 
кіндігінен тараған барша   ер-аза
мат қаруымен де, қар жысымен де 
әрдайым Құнанбайдың қасынан 
табылған. Бар ынтымағын Құнан
байға бағындыр ған жиырма ауыл 

дәл бір ұялас бөрідей еді. Қалың 
Тобықты ішінде ең қолшыл, ең 
мықты болатын себептері де осы. 
Қарашаңырақ иесі, қалың дәулет 
пен әмір, билік иесі Құнанбай өз 
балаларын да билік ісіне өз мек
тебінен өткізген. 

Ақын ның алғашқы биографы 
Кә кітай Ысқақұлының дерегі бой
ынша  бала Абай да билік күресін
де мырза Құнанбайға көп қызмет 
қылыпты. Билік ісіне ерте кіріскен 
бала Абай әкесі Құнанбай ауылы
на жиі келетін ұлықтардың, кезбе 
ғалымдардың сөздерін, небір ше
шен, шебер  билердің шешімдерін 
зерттеп өскен. Әжесі Зере мен ана
сы Ұлжаннан әкесі Құнанбайдың 
1844 жылы Бөжейдің Тоқпамбет 
қыстағын басып алғанын да, 1846 
жылы Бөжейді  ауылда 6 күн бойы 
қамап ұстағанын  естіген. Абай 
1852 жылы ауылдарына арнайы 
келіп ата-аналарынан жауап алып, 
тергеу жүргізген омбылық чинов
никтерді де өз көзімен көрген. 
Құнанбайдың 1853 жылдың қыр
күйегінен 1854  жылдың қараша
сына дейін Омбы түрмесінде жат-
қан уақыты – Абайдың балалығы 
өлген заман болды. Абайдың 
мына  өлең жолдары сол бір зұлым 
заманның ескерткіш-естелігі де
сек, жөн болар: «Балалық өлді, 
білдің бе? Жігіттікке келдің бе? 
Жігіттік өтті, көрдің бе? Кәрілікке 
көндің бе? Кім біледі, сен кәпір, 
Баяндыдан сөндің бе? Баянсызға 
төндің бе?  Әлде, айналып, кім 
білер, Боталы түйе секілді, Қора
дан шық пай өлдің бе?»  Балалық 
шақпен ерте қош айтысқан Абай 
ұлық Құнанбайға адал қызмет ете 
жү ріп, саяси билік тезінен өткен, 
әке төрелігін тыңдап, қазақтың құ-
қықтық тілінің  қыр-сырын ерін
бей оқып үйренген. Әуезов те сөз 
басында Абай мен Құнанбайды 
«Бала шәкірт – бөрінің бөлтірігі» 
деп сипаттау арқылы романның 
ішкі сырын аңдатады:  «Әке – 
хұкымші, бала – қызмет қылушы».  
Швед тілінде құстың ұя салуын 
«bala» етістігімен атайды. «Бала
пан ұяда не көрсе, ұшқанда соны 
іледі». Бұл мақалдың  құқықтық 
мән-мәтінінің мән-мағынасы: 
«Әке ге қызмет – қазаққа қызмет». 
Әкенің ақыл жарлығын тыңдаған 
бала адаспас. Шынында да, Құ-
нанбайдың бала Абайынсыз қа
зақтың дана Абайы шықпас та еді. 
Абай мен Әуезовтің әрбір сөзді әрі 
айқын, әрі дәл қолдануы заңды іс.  
Өйткені, әр сөз өз құқығында өмір 
сүруге жаратылған. Сөз өзгермес, 
адамзат күнде өзгерер.                   

Марат АЗБАНБАЕВ 
                               

Абай танымындағы адам 
тұғырнамасы

процеспен тікелей байланыста қарамай, 
оны Батыс пен Шығыстың әр тұрғыдағы 
ойшылдарының пікіріне құрылған ұлт
тық негізі жоқ, тек өз табының мүддесі 
тұрғысынан көшіріліп айтылған келім
сек ой ретінде танытуға тырысқан теріс 
танымдағы пікірлер де орын алды» – деп 
орынды айтқан.  

Кейінгі уақытта мықтап қолға алына 
бастаған мәселе – Абайға ұлттық рухани 
қазынаның, мәдени дамудың әсері. Қазіргі 
қазақ әдебиетінің де сүйенері, тірек етері 
Абай дәстүрі болғаннан соң, әдебиеттегі 
қайбір тенденция, қайбір құбылыс-өзгері
стер сырын аңдау үшін ұлы ақын мұра
сынан сабақтастықты іздеуді қажет етеді. 

Абай творчествосындағы адам бол
мысы да ежелгі дәуірдің ойшылдарымен 
үндеседі. Мәселен, Абайдың дінге көзқа
расы, нәпсі төңірегіндегі ойлары Яссауи 
мұраларының идеяларымен жақын кел
ген. Мысалы: 

«Адам – бір боқ көтерген 
   боқтың қабы,
Боқтан сасық боласың өлсең тағы.
Менімен сен тең бе деп мақтанасың,
Білімсіздік белгісі – ол баяғы. 
                
Кеше бала ең, келдің ғой талай жасқа,
Көз жетті бір қалыпта тұра алмасқа.
Адамды сүй, Алланың хикметін сез,
Не қызық бар өмірде онан басқа». 
Алланы өзіндік биік мақсат, парасатқа 

жетудегі ең басты күш ретінде танитын 
сопылық-мистикалық әдебиеттің белгілі 
мөлшердегі ықпалы осы өлеңнен сезіл
мей де қалмайды. Ақынның түсінігі бой
ынша тек рухани дүниені жетілдіріп қана 
Аллаға жақындауға болады. 

Абайдың адам болмысы жөніндегі 
түр ліше ой-тұжырымдары әл-Фараби, 
Жүсіп Баласағұн, Әл-Дауани, т.б. көпте
ген ойшылдардың пікірлерімен жақын
дастығы қазіргі таңдағы айтылып жүрген 

мәселелер. Ал біздің назарымызды бау
райтыны – Абайдың адамды жеке тұр-
ғыда, индивид ретінде зерделеуі. Бұл – 
Абайдың ерекше қыры. 

Абай шығармаларындағы «нөл» мен 
«единица» ойлары жеке тұлға мәселесі 
тұрғысындағы ерекше бір сонылықты 
көрсетеді. Абай ойынша «единица» адам
ның айрықша биік деңгейі. Қоғамдық-та
рихи даму кезеңдерінде «единицаның» 
атқаратын рөлі айрықша. «Нөл» арқылы 
тобырлық сана әшкереленеді. Рухани ке
меліне келген, адамның ерекше мәдени 
деңгейі – тұлға ұғымын кеңейтіп ұғынды
руда оның «толық адам» идеясы да өзгеше 
маңызға ие. Ұлы ақын бұл ұғымды тұлға 
мен адам, тұлға мен қоғам арақатынасын
да алған. Бұл ойдағы негізгі екпін адамдар 
құрайтын бірлестік – қоғамның тарихи 
жетілуіндегі жеке адамның, жан-жақты 
толысқан адамның алар орны жайында. 

Абай өлеңдерінде көрініс тапқан 
«мен» және «менікі» ұғымдар мәңгілік 
мәселе – өмір мен өлімге, адамның маңы
зына деген ақынның ерекше көзқарасын 
танытады. 

«Ақыл мен жан – мен өзім, тән менікі,
«Мені» мен «менікінің» мағынасы екі.
«Мен» өлмекке тағдыр жоқ 
   әуел бастан,
«Менікі» өлсе өлсін, оған бекі» – деп 

келетін өлеңінде философ-ғалым Ғ.Есі
мов былай деп баға береді: «Ол адам өлді 
демейді, табиғат өлді дейді. Демек, өлген 
адамның өзі емес, оның жалған ғұмырға 
шақталған табиғаты».

Мәңгілік мәселесін заттық денеден 
емес, рухани дүниеден дейтін Абайдың 
«менікісі» – тән де, «мені»  – жан мен рух. 
Яғни адам өз ғұмырында осы өлмейтін 
рухқа айрықша мән беруі маңызды. Рух 
биік, жан таза болғанда ғана мәңгіліктегі 
орның бар. 

Осы «мен» мен «менікінің» ара қаты

насы Абай үшін концептуалды мәні бол
ды. Өйткені бұл идея қара сөздерінде де 
бар. Мысалы, жетінші сөзінде: «Дүниенің 
көрінген һәм көрінбеген сырын түгелдеп, 
ең болмаса денелеп білмесе, адамдықтың 
орны болмайды. Оны білмеген соң ол жан 
адам жаны болмай, хайуан жаны болады. 
Әзелде Алла Тағала хайуанның жанынан 
адамның жанын ірі жаратқан, сол әсерін 
көрсетіп жаратқан», – деп айтады. 

Ол ислам қағидасындағы жанның өл
мейтіні жөніндегі пікірді қайталап қана 
қойған жоқ, жалпы рух пен жанға жауап
кершілік тұрғысынан келді. 

Абай жеке адамды алып қарастырған
да оны сезімдік тұрғыдан, яғни, адамның 
психологиялық жаратынды ретіндегі бол
мысына көңіл аударды. Әлбетте, поэзия 
тілімен адамның сезімдік астарларын су
реттеу үрдісінің Абайға дейінгі ақын-жы
рауларда көрініс тапқанын ұмытпаймыз. 
Абай ерекшелігі – лирикалық қаһарман
ның тоқсан тамырлы сезім құбылуларын 
көрсете отырып, адамды рухани-психо
логиялық тұрғыда алып қарау. Сонымен, 
ұлы Абайдың адамды жеке нысан ретін
де қарастыруы адамтанудың көркемдік 
табиғатына қатты ықпал етті. Бұл бағыт 

өзінің шәкірті Шәкәрімнен жалғасын тап-
қаны мәлім. Әсіресе, Шәкәрімнің ғылыми 
философияға ден қоюы, жеке тұлғаның 
интеллектуалдық қасиеттерінің рөлі жай
ындағы ойлары бұл мәселеге шын мәнін
де жаңаша келудің үлгісі ретінде қымбат.

Шәкәрім поэзиясына үңіле отырып, 
мына бір жайға көз тоқтатпау мүмкін емес. 
Ол ақынның адам ақыл-ойының жемісі – 
ғылымға деген көзқарасы. Бұл турасында 
Шәкәрім Құдайбердіұлы өзіне дейінгі ай
тылған, дәстүрге айналған ағартушылық 
бағытты ұстана отырып оқшау ой айтады. 
Ақын ғылымды насихаттаудағы, оның 
рөлін танудағы бүкіладамзаттық гумани
стік принциптерді басшылыққа алады. 
Оның пікірінше ғылым адамзатқа игілікті 
міндет бола тұра, кері әсерін тигізетін, қа
уіпті ахуал да туғызады. Бұл тікелей адам 
феноменіне қатысты. Ғылым тек адамзат 
қауымының рухани дамуын ескере даму 
керектігі жөніндегі ақынның ойы қазақ 
әдебиетінде маңызды идея болды. 

Жансая ЖАРЫЛҒАПОВ,
Е.Бөкетов атындағы Қарағанды 

университетінің профессоры

Мұхтар Әуезов Абай өлеңдерінің Зей-
нелғабиден жариялаған нұсқаларын жоға-
ры бағалап, оларға «ерекше ілтипатпен 
қарағанын» М.Мырзахметов нақты мы-
салдармен дәлелдейді. Мысалы, Абайдың 
1945 жылғы 100 жылдық мерейтойына 
арналып дайындалған толық жинаққа осы 
«Насихат Қазақия» кітабында басылған 
бір топ Абай өлеңдері ішінен «Қартай-
дық, қайғы ойладық, ұйқы сергек», «Ал 
енді жақсы дейміз кімді қалап», деген ат-
пен басылған екі өлеңін М.Әуезов өз қо-
лымен көшіріп ендірген. Бірақ, М.Әуезов 
ұсынған екі өлең де юбилейлік жинаққа 
белгісіз бір себептермен енбей қалғанына 
зерттеуші куәлік етеді. Бұл, әрине, құнды 
дерек. «Қартайдық, қайғы ойладық, ұйқы 
сергек» деп басталатын өлең 1995 жылғы 
жинақта бар, екінші «Ал енді жақсы дей-
міз кімді қалап...» енгізілмеген.

Зейнелғабиден, әсіресе, өз заманын-
дағы қазақ өлеңінің деңгейіне қанағат-
танбай,  талап биігін өсіре түседі. «Орыс
тардың Пушкинінің» шығармалары 
орыс тың халық тілінде жазылғандығымен 
құнды екенін дәл басып, Абайдың ақын-
дық шеберлігіне осы мұнарадан  қарап, 
бағалайды. Қазақ әдебиеті мен мәдени-
етінің бағдарын Абай белгілеп бергенін, 
демек, Абайдан  үйрену керектігін, Абай 
өсиеттерін жалғастыра, дамыта орындау 
керектігін көрсетеді. «Ғылым, өнер іздеу 
жайында мәшһүр Ибраһим Құнанбаевтың 
бір сөзі:

Жол көрмек, жоба білмек, 
   жиһан кезбек,
Бой жеңбек, ер жігітке ақыл таппақ.
Тағдырын жүрушінің хақтан біліп,
Көшелі өнер иесін жүрсе жақтап.

Ниетің түзу болса сенің аппақ,
Екі елі аузыңа қойсаң қақпақ,
Сыбыр, өсек дегеннен сырттай  жүріп,
Ғылым, өнер, мал таппақ, жұртқа жақ

пақ, – деп  Абайға жүгінеді, Абай беделін, 
өнегесін алға тартады. Осы екі шумақ 
өлеңді жоғарыда өзіміз пайдаланып отыр
ған, 1995 жылы «Жазушы» баспасынан 
екі том болып шыққан академиялық жи-
нақпен салыстырғанымызда, бірінші шу-
мақтың үшінші жолындағы «Тағдырын 
жүрушінің хақтан біліп», деген тіркес жи-
нақта біраз өзгеріп, «Тағдырын көрушінің 
хақтан біліп» болып берілгені назар ау-
дартады. М.Мырзахметов «Бұл екі шумақ 
өлең өзінің тақырыбы мен өлең сарыны 
жағынан Абайдың «Қартайдық, қайғы 
ойладық, ұйқы сергек» деген өлеңімен са-
бақтасып жататынын» дәл байқаған. Ал, 
енді осы екі жолдың біріншісіндегі «жү
рушінің» екіншісінде «көрушінің» болып 
өзгеріп шыққанына абайтанушылар назар 
аудара қоймаған сияқты. Заты, осы екеуі 
де,  бір қарағанда, түсініксіздеу көрінеді. 
Үңіле түссек, Зейнелғабиден Әміреұлы 
нұсқасындағы «жүруші» өлеңнің тұтас 
мазмұнына сыйымды, мәтініне қолайлы-
лау көрінеді дегіміз келеді.

Шумақ басындағы «Жол көрмек, 
жоба білмек, жиһан кезбек» дегенге кім 
деп қарсы сұрақ қойсақ, «көрушіден» 
гөрі «жүруші» – өмір сүруші, жалғанда 
тіршілік етуші, бұл дүниенің қызығын 
«жүріп»  көруші ретінде түсініктірек. Әл-
бетте, бұл ойымыздың тиянағы әзір берік 
емес екенін айта тұрсақ та, З.Әміреұлы 
бастырған «Тағдырын жүрушінің хақтан 
біліп» деген нұсқаға сенгіміз келіп тұра-
ды. Оған тіпті екінші шумақтың үшінші 
жолындағы «Сыбыр, өсек дегеннен сы-
рттай жүріп» деген жолдағы «жүріп» те 
жақтас болатын сияқты. Абайдың көп 
жұмбағының бірі осындай.

Сондайақ, М.Мырзахметовтің бай-
қап ескерткен тұсы да шешімін күтіп тұр. 
«Жол көрмек, жоба білмек» деп басталып, 
З. Әміреұлы жинағы арқылы кеңес тұсын-
дағы жинақтарға кірген бұл екі шумақ 
1995 жылғы академиялық жинақта «Кей-
ін табылған өлеңдер» деген тақырыппен 
жеке топтамаға қосылған. Бәлкім, бұл 
шумақтар «Қартайдық, қайғы ойладық, 
ұйқы сергекпен» сарындас қана емес, осы  
өлеңнің  соңғы 1314 шумақтары ретінде 
қосылып басылса, түсініктірек болмас па? 
Осылайша, шашау күйінде «Жол көрмек, 
жоба білмек, жиһан кезбек» деп баста-
латын екі шумақ басы жоқ, аяғы келте 
түрінде тұрғаны түсініксіз екені де мой-
ындалады.

Абай жинақтарында ұшырасып қа-
лып отыратын қайталаулар дәл осы екі  
өлеңге жалғас «Адасқанның алды – жөн, 
арты – соқпақ» деп басталатын жеті шу-
мақ өлеңде де кездеседі. Мысалы, өлеңнің 
соңғы шумағындағы «Адал еңбек, мал 
таппақ, жұртқа жақпақ» деген тіркестер 
осының алдында біз қарап, тексерген 

«Насихат Қазақия» 
жинағындағы Абай сөздері

Абайтану тарихында Зейнелғабиден Әміреұлының есімі де лайықты орын алуға тиіс. Профессор М.Мырзахметов оны 
«ұлттық ой-санасы ерте оянған, сол жолда қолынан келер әрекеттен аянбаған, Абай мұрасын баспасөзде насихаттап, та-
тар халқына танытуға арнаған талпынушылардың бірі» деп таныстырады.  Зейнелғабиденнің 1909 жылы Уфа қаласын-
да басылған «Насихат Қазақия» кітабы – Абай мұрасын насихаттау мен алғаш танып, дәл бағалауда революцияға дейінгі 
дәуірдегі әдебиетте өзіндік орны мен белгілі дәрежеде ерекшелігі бар еңбектер қатарына жатады» деген зерттеуші пікірін 
қуаттай отырып, осынау бағаға қосарымызды да  айтамыз. «Насихат Қазақияны» қазақ әдебиетінің көкейкесті мәселе-
лерін ерте қозғаған аса құнды ғылыми еңбек деуіміз керек.

өлеңдерде «Ғылым, өнер, мал таппақ, 
жұртқа жақпақ» немесе, «Ақыл таппақ, 
мал таппақ, адал жүрмек» түрінде мағына 
жағынан жақын.

З.Әміреұлы жинағындағы «Тобықты 
Ыбырай марқұмның сөздерінен» деп үш 
бөлініп, бірінен кейін бірі тізіліп беріл-
ген 66 жол өлеңді түсініп, тексеріп оқып 
шыққанда, солар түгелімен Абайдың ой-
ынан тумаған деуге аузымыз бармайды. 
Рас, М.Мырзахметов байқағандай, тексто-
логия жағынан осы күнгі біз көріп жүрген  
нұсқалардан айырмашылығы бар. Және 
бір емес, бірнешеу. Тұтас  шумақтар, жол-
дар, тіпті мүлде басқа ойды білдіретін 
тұстары аз емес. Мысалы, М.Әуезов осы 
өлеңнің бірінші шумағын жеке жазып 
алып, текстологиясына назар аударғаны 
мәлім. М.Әуезов жазбасында бұл шумақ 
былай келеді:

Адасқанның алды – жөн, 
  арты – соқпақ,
Оларға жөн – адамның сөзін ұқпақ,
Қас маңғаз, малға бөккен, кісімсініп,
Әсте жоқ, кеселді істен биттей 
  қорықпақ.
Кейінгі, біз негізге алып отырған 1995 

жылғы жинақта осы төртінші жол. «Әсте 
жоқ, кеселді істеп биттен қорықпақ,  – 
болып беріліпті. Біздің ойымызша, осы 
екі нұсқа да түсініксіз. Қисын бойынша, 
Абай жазған асыл түпнұсқасы «Әсте жоқ, 
кеселді іс деп биттен қорықпақ», – болса 
керек. Көшірмеден кеткен тағы бір қате 
ретінде осыны атап көрсетcек. Жөн емес 
пе?

Дегенмен, бұл өзгешеліктер хақында 
«Зейнелғабиден кітабында арнайы түрде  
берілген Абай өлеңдерінің бір тобы дәл 
осы ел аузынан жазып алып, баспасөзге 
түскен түрі деп сеніммен айта аламыз» 
– деген зерттеуші М.Мырзахметовтің 
үзілдікесілді пікірімен келісе алмаймыз. 
Оның себебі...

Оның себебі тағы да Абайдың ақын-
дық машығына, оның шығармашылық 
лабораториясына жетелейді. М.Әуезовтен 
бері бастап айтылып келе жатқан сөздер 
тегін емес. «Абай қағазға жазып тастап 
балаларына, шәкірттеріне береді екен. 
Кейде сол отырған жеріне қалдырып ке-
теді екен» дегенді осы  зерттеу жұмысын-
да бірнеше мәрте келтірдік. Бірақ, Абай-
дың ақындық мінезі осындай екен деп, ол 
бір жазғанына қайтып оралмайды деуге 
болмайтынын да ескерттік.

Бұдан шығатын қорытынды: З.Әміре
ұлының осы жинағындағы өлеңдерден 
Абайдың өз қолтаңбасын тапқандаймыз.  
Өлеңдік құны, мәтіннің ой қуаты, сөз қи-
сыны Абайдың өзіне келіпақ тұрған жер-
лері аз емес. Сондықтан, бұл да Абайдың 
өз қолынан шыққан өлеңдер деуге лайық. 
Солар Абай  қайта қарап, кей жерлерін 
қайта жазып шыққан алғашқы нұсқалар-
дың бір түрі, немесе бұлар алғашқы түрі, 
қазіргі жинақтардағысы Абайдың қайта 
қарап түзеткені  болса ше?.

Ол үшін көзі қарақты оқырман екі 
нұсқаны салыстырып көрсін. Тіпті, 
З.Әміре ұлы нұсқасында, «харамдық», 
«халалдық», «беклік», «қаж сахауат» де-
ген сөздердің бүгінгі жинақтарда кеңестік 
атеистік лексикаға сай бейімделіп «жаңа-
ша» түзетілгені,  тіпті «Шариғат тура-

сымен тексерем деп, Сүннәтсізге бай 
құ мар көп берем» деп деген жолдар-
дың мүлде түсіп қалғаны айқын көрініп 
тұрғандықтан, олар туралы сөз қозғама-
дық та.

«Насихат Қазақия» немесе  «Қазаққа 
насихат» жинағындағы төрт шумақ үшін-
ші өлеңнің мәтіні де назар аудартады. Сол 
үшін шумақтарды баянды түрде талдаған 
дұрысау. Мысалы, 

«Ал, енді жақсы дейміз кімді қалап,
Арнамыс, ғақыл, білім, сабыр, талап.
Асанқайғы сықылды адам болса,
Бір сөзін тыңдар еді мыңға балап», – 

деген шумақтан Абайдың өз қолтаңбасын 
айқын тануға болатын сияқты. Осы шу-
мақтың үшінші жолындағы «Асанқайғы 
сықылды адам болса» деген тіркес Абай 
шығармаларымен таныс біздің заман-
дастарымызға тосын әрі жаңалық дер 
едім. Ұлы ақынның жеке кітап түрінде 
шыққан жинақтарының бірдебіреуінде 
«Асанқайғы» есімі кездеспейді. Соған қа-
рап, М.Мырзахметов айтқандай, «Зейнел
ғабиден ел аузынан естіп, құрастырушы 
қағазға түсірген мәтінге бұл есім кездей-
соқ еніп кетті» деуге келе ме? Осы жағын 
ойланып көрейік.

«Асанқайғы сықылды адам болса, бір 
сөзін тыңдар еді» деген сөйлемді  қара-
пайым түсінікке аударсақ. Абай айтып 
отыр ғой, «кімді, қай кісіні қалап жақсы 
деп айтамыз? Әлбетте, арлы, намысты, 
ғақылды, білімді, сабырлы адамды. Бі
рақ, біз сондай  адамның айтқан әрбір 
сөзін «мыңға балап тыңдап» жүрміз бе? 
Егер Асанқайғы сияқты аузы дуалы, әй-
гілі адам болса, тыңдар едік». Яғни, Абай 
үшін Асанқайғы – жаңағы  жоғарыда 
айтқан биік адамгершілік қасиеттердің 
иесі, данышпан ғалым. Абай Асанқайғы 
есіміне құрметпен қарайды, оның «мыңға 
балауға» тұратын әрбір сөзіне назар ау-
дарып, тәлімтәрбие ретінде қабылдауға 
шақырады.

Демек, қазіргі зерттеуші алдына Абай 
және Асанқайғы немесе Асанқайғы мен 
Абай арасындағы байланыс, тіпті үндес
тік мәселесі көлденеңдейді. Екі ойшыл-
дың пікірлерінің сабақтастығын екеуінің 
де нәр алған рухани азығының бастауы 
ортақ екеніне назар аударған  профессор 
А.Егеубаевтің ойтолғамдары абайтану-
дағы жаңалық деп білеміз.

Рас, А.Егеубаев та Абай шығармала-
рынан Асанқайғы есімін кездестірмеген. 
Бірақ, 39қарасөздегі түйінді ойларға жү-
гіне отырып, екі ойшылдың пікірлес еке
нін тапқан. Жалғыз ғана 39сөзден емес, 
қара сөздердің бүкіл жүйесінен осындай 
ой қорытындылаған. Оның мақала сының 
«Ұлттық сананың ұлан асу, ұлы құбылыс
тары» деп  аталуының өзі, бұл еңбек-
те «Абай мен Баласағұн мұраларының 
арасындағы жалғастық, ұқсастық, тек-
тестік», «әлдебір тармақтарында әлФа-
раби толғамдарымен желі жалғастыра-
тыны» нақты дәлелдермен тиянақталып, 
Асанқайғы танымымен, даналығымен 
ұштасатыны көрсетілген. Оның мәнісі 
– тарихтың жалғастығында, болмыстың 
бауырластығында, тектің бірлігінен туған 
заңдылық екен. Осынау көңілге қоным-
ды ғылыми тұжырымға қосыпаларымыз 
жоқ.

Айтпағымыз – жоғарыда біз келтірген 
үзіндідегі  Асанқайғы есіміне қатысты  
толғаудың Абайға тән екендігі көңілге 
қонады. Тиісінше,  «Насихат Қазақияда» 
тасқа басылып, ерте жария етілсе де, бұл 
шумақтардың әлі де Абай шығармасы 
екендігі  мойындалмай, жинақтарына кір-
мей жүргені өкінішті.

М.Әуезов бұл өлеңдерге назар ауда-
рып, екі бөліктен тұратын жиырма екі 
жол мәтін дайындап, Абайдың жинағына 
ұсынған. Мәтінге «Насихат Қазақияда» 
жария кірген «Қартайсаң қайғы ойлай-
сың, ұйқың сергек», «Бай алады кезін-
де көп берем деп» және «Ал енді жақсы 

«Бөтен» сөзін біздің замандастарымыз 
қазіргі түсінік бойынша «өзге», «басқа», 
тіпті «кірме сөз», «басқа тілден енген сөз» 
мағынасында түсінеді. Ия, бір қарағанда 
өлең мәтінінің «өзге», «кірме», басқа тіл-
ден алынған сөздермен шұбарланбағаны 
дұрыс та. Бірақ, Абай өз шығармаларын-
да араб, фарси, тіпті орыс тілдерінен сөз 
алып қолдана  береді ғой. Ондағысы – 
сөз таба алмағандықтан ба, немесе ұйқас 
үшін бе екен? Ойлануға тұратын мәселе.

Алдымен, Абайдың өзі қолданған өзге 
тілдерден кірген сөздерге назар аударып 
көрдік. Сонда көзіміз жеткені – Абай 
араб тан, фарсиден, орыстан сөз алған-
да, айтпақ ойын неғұрлым дәл, жинақы, 
ұшқыр жеткізу үшін алады екен. Сосын, 
сатира тұрғысында кекету, мұқату үшін, 
ащы мысқыл, бұлтартпас сыни ойын ық-
шам білдіру үшін алады екен.

«Интернатта оқып жүр», басқа емес, 
медресе, мектеп, школа емес, дәл сол  
«интернатта» деген термин сөз. «Здра-
вомыслящий» – қазақша бірнеше сөзбен 
шұбалаңқы түрде «дұрыс ой қорытатын», 
«салауатты ойпікір иесі» деген сияқты. 
«Занимайся прямотой» – ісің де, сөзің де 
әділ болсын, өмірге тура жолды таңда, 
өсекаяң, алдауға барма, т.с.с.

Сонда «бөтен сөз» дегенді Абай қай 
мағынада қолданған? Біздің ойымызша, 
Абай бұл арада жалған сөйлеме, сөз ара-
сына өтірік сезім қоспа деген. Мұның 
дәлелі ретінде араб тілінде «шындық», 
«ақихат» деген сөздердің антонимі, қар-
сы мағынасында қолданылатын буһәтән 
(бөтен) деген сөздің бар екенін айтқымыз 
келеді.

Мысалы, музыкада «жалған нота», 
яғни «жалған, қоспа, үйлесімсіз дыбыс», 
«фальш» деген түсінік бар екені мәлім. 
Белгілі бір орындаушының шеберлігін 
бағалағанда, музыка мамандары тұтас 
композициядан ақау шығып қалмаса 
екен, орындаушы жаза басып, жалған ды-
быс қосып жібермесе екен деп қадағалап 
отырады. Және де «жалған нота» байқа-
са, орындаушының кездейсоқ қатесі деп 
емес, одан да ауыр күнә деп есептейді. 
Өйткені, «жалған ноталар» көбейіп кетсе, 
музыка тақырыбынан ауып, тыңдаушыға 
мүлде басқа әсер етеді. Мұнымыз – біл-
гіштік  көрсету емес, Абай қолданысын-
дағы «бөтен сөз» деген анықтаманың 
арқалаған жүгі ауыр екеніне назар ау-
дарғанымыз.

Үшінші шумақта да екі нұсқаның ара-
сындағы едәуір айырмашылықты байқай-
мыз. 1995 жылғы жинақта:

Әуелі аят, хадис сөздің басы,
Қосарлы бәйітмысал келді арасы.
Қисынымен қызықты болмаса сөз,
Неге айтсын пайғамбар мен 
   оны алласы.
Осындағы бәйітмысал, басылымдарда 

әртүрлі жазылып жүр. Осы жинақта беріл-
ген түсінікте бәйітмысал – бәйіт (арабша) 
өлең, «Бәйіт мысал» – мысал өлең, үлгі 
өнеге өлең». «Абай тілінің сөздігінде» бұл 
сөздің мағынасы қарамақарсы түсіндіріл-
ген. Яғни, «Бәйітсымал». Бәйітсымақ, 
өлең сымақ.

Құрастырушылар бұл сөзді түсіне 
алмай, көп қиналғанын, 1909 жылғы 
алғашқы жинақтан бері қарай келе жатқа-
нына қарамастан, «Бәйіт мысал» деп тү-
зеткенін жазады.

 Қайсысы дұрыс? 1961 жылғы жинақта 
«Бәйітсымал». Ахмет Байтұрсыновтың 
жазып алған нұсқасында «Бәйітсымал». 
Біз анық түсіне алмаған, қазір көнерген 
сөздер қатарындағы арабтың бұл сөзін 
А.Бай тұрсынов білетініне күмән келтіру-
ге бола ма? «Қисынымен қызықты болма-
са сөз, Неге айтсын пайғамбар мен оны 
алласы» деген сөйлемге үңіле қараған 
адам бұл жолдардан әжуа, сынсықақ 
көріп тұрғандай. Атеистердің аят пен ха-
дистердің терең мәнін түсінгісі келмей, 
терістейтін мысқылы осындай болатын. 
Оның үстіне

«Неге айтсын пайғамбар мен оны
    алласы...»
Кімнің алласы? Немесе пайғамбар мен 

алла атынан айтылатын аят пен хадистен 
Абай сияқты хақ мұсылман қызық іздей 
ме? Ойланып көрейікші.

Ойланайық та, «Насихат Қазақияда
ғы» «Әуелі аят, хадис сөздің басы, Мінә-
жат уәлилердің зар наласы» деген жол-
дарды оқиық. Діндәр уәлилердің мінәжат 
қылғандағы зарлы наласы құлағыңызға 
келе ме? Ислам – бағыныштылық, иман 
– құлшылық сезімі екенін еске алсақ, ау-
зынан Алласын тастамайтын Абай сөзі 
осындай десек ше?

Бір сөзін бір сөзіне қиыстырар,
Әр бірі келгенінше өз шамасы, –  де-

ген сөйлемді төртінші шумақтағы «Өлең-
ге әркімніңақ бар таласы» деген ұғым-
нан айырып алу оңай ма? Көрініп тұрған 
тұтас тыққа, ой жалғастығына күмән бар 
ма?

Бұларды жазғанда Абай өлең шығара-
тындардың кемшілігін бетіне баспайды. 
Кешіріммен қарайды. «Алуаналуан жүй-
рік бар, әліне қарай шабады», «Сонда да 
олардың бар таңдамасы» десек, теріс бола 
ма деген ой түйгіміз келеді.

Зарқын ТАЙШЫБАЙ,
профессор,  Қазақстанның еңбек 

сіңірген қайраткері

(Жалғасы бар)

дейміз кімді қалап?» деген үш өлеңінің әр 
жерінен алынған жолдар енгізілген. Бірақ, 
бұл мәтін  1945 жылғы Абайдың толық 
жинағына енбей қалған. Себебі беймәлім.

Тағы бір салыстыру тілейтін мәтін 
бар. Ол – «Өлең – сөздің патшасы, сөз са-
расы...», деп басталатын көпке танымал 
өлең. 1995 жылғы академиялық жинақта 
бұл шығарма 15 шумақ болып берілген. 
Осы өлеңді тұтас күйінде бір шығарма 
ретінде оқып шыққанда, өлең қисынына 
қарай алтыншы шумақтан бастап, ақын 
тақырыптан ауытқып, екінші бір ойға 
ауысқандай әсер қалдырады. Өлеңнің 
басындағы  бес шумақ ақындық шебер-
лік, сөз қасиетін тану тұрғысында дербес 
мағына беріп, сол мағынаның түйінімен 
«Қазақтың келістірер қай баласы?» деген 
сұрақ түрінде, тілек түрінде тиянақ таба-
тын сияқты. Және де сол бес шумақ та 
біріңғай «сарасы», «данасы», «сөз арасы», 
«бар таласы», «таңдамасы», «қай баласы» 
деген ұйқаспен жазылған. Р. Нұрғали түз-
ген «Ұйқас сөздігінде» бұл қатар  былай 
берілген. «Сарасы – данасы, айналасы, 
сөз арасы, бишарасы, бір парасы, басы, 
арасы, Алласы, ғұламасы, наласы, шама-
сы, таласы, таңдамасы, баласы». Ал, келе-
сі шумақтар, мысалы «Бұрынғы ескі биді 
тұрсам барлап» деп басталатын алтыншы 
шумақтан бастап, 15шумақтың ақырғы 
жолы үнемі «ап» көсемшемен ұйқасады. 
Әлбетте, бір өлеңнің бойында бірнеше 
ұйқас кездесіп отыратыны таңғаларлық 
емес. Біз бұл белгіге қарап  қана өлеңнің  
тұтастығына күмән келтіріп отыр ған 
жоқпыз. «Насихат Қазақияда» «Өлең – 
сөз дің патшасы, сөз сарасы...»: 4 шумақ 
және екі жол, барлығы 16 жол болып жеке 
берілген. Қазіргі мәтінімен салыстырған-
да өзгешелік бар. Ендігі міндет – осы өз-
гешеліктің сипаттары туралы.

Бірінші шумақтың екінші жолы «Қи
ыннан қиыстырған – ер данасы». Яғни, 
өлеңді «Сөздің патшасы» деңгейіне кө-
теріп, «қиыстырған – ер данасы». Қиыс
тырған, жасаған. Өткен шақ. Болған, біт-
кен іс.

Ал, қазіргі мәтінде «Қиыннан қиысты-
рар – ер данасы» болып, етістіктің келер 
шақ тұлғасында тұр. Бұл – Абайдың тіле-
гі, арманы. Яғни «ерлердің данасы» ғана 
қиыстыра алады. Ақын талапкерді  осы 
өреге ұмтылуға шақырады. Әрі қарай 
жалғастырып: «Тептегіс жұмыр келсін 
айналасы», деп тілейді. Өлеңдік қасиеті 
жағынан қарағанда «қиыстырған» немесе 
«қиыстырар» екеуі де өз орнында. Тек «ер 
данасынан» кейін нүкте қойылса, «қиыс
тырған» салмақтылау, ал «қиыстырар» 
үтір сұрап тұр. Қазіргі жинақтардағы «ер 
данасынан» кейінгі нүкте ойды аяқтап, 
алғашқы екі жолды жеке сөйлем ретінде 
бөліп тастағаны көңілге қоныңқырамай-
ды. Егер «қиыстырарға» тоқтайтын бол-
сақ, шумақтағы 4 жол бір демде, ұзақ бір 
сөйлем болып тұтас оқылуға тиіс.

Екінші шумақта екі мәтін бірінебірі 
толық сәйкес келеді. Тек қана, реті келіп 
тұрғанда «Бөтен сөзбен былғанса сөз ара-
сы» деген тіркестегі «бөтен» сөзі жөнін-
де  өзіміз байқаған бір жайды айта кетуге 
тиіспіз. Өйткені, айтпағымыздың Абай 
ойын түсінуге қатысы барау деп есептей-
міз.

Сарышағанның тарихы
мұражайда сайрап тұр

Сарышағанды былайғы жұрт стан-
ция ретінде жақсы таниды. Бұл елді ме-
кен Сарыарқаның алтын қақпасы іспетті. 
Олай дейтініміз, кент үстінен 16 бағыт 
бойынша 46 пойыз жəне «Алматы-Екате-
ринбург» тасжолы өтеді. Яғни, маңызды 
көлік торабы. Күніне мыңдаған жолаушы, 
жүздеген техника ат шалдырады. Ірге-
дегі Балқаш пен Приозерск қаласының 
тұрғындары осындағы вокзал арқылы 
пойызға отырады. Айтпақшы, вокзал 2016 
жылы «Нұрлы жол» бағдарламасы аясын-
да 262, 7 млн.теңге қаражатқа жаңадан 
салынған еді. Мұндағы халықтың дені 
жол бойында еңбек етеді. Ауыл халқы, 
əсіресе, теміржол саласының ардагерлері 
ұйымдаса келе, мерейлі жыл қарсаңында 
мұражай ашуды ұйғарыпты. 1953 жылдан 
бергі уақытта станция ретінде танылған 
Сарышағанның тарихы осылайша ойға 
алған мұражайда қайта түрленіп, жаңғыр-
ды. Шарапатты шаралардың алғашқысы 
– осы. Тойға жиналған жұртшылық вок-
залдың екінші қабатындағы мұражайдың 
ашылу салтанатына куə болды. Мұражай-
дағы экспонаттардың көбі – теміржол са-
ласына маңдай тері сіңген ардагерлердің 
ертеде қолданған құрал-жабдықтары. 
Онымен қоса, станция тарихынан сыр 
шертетін мұрағат құжаттары да – осын-
да. Үздік теміржолшылардың алған ма-
рапат қағаздары, төсбелгілері де енді му-
зей төрінде. Мұражайды ашуға себепкер 
болғандардың бірі Əбдірахман Оспанов 
«əлі де музей қорын түрлі экспонаттарға 
толтырамыз» дейді. Ауылдан қанат қағып 
кеткен азаматтар осы шаруаны естіп, 
қоңырау шалып, аталарының, əкелерінің 
қызметте қолданған құралдарын табыс-
тауға ниеті барын жеткізіп жатыр екен. 
Осылайша, теміржол мұражайының есі-
гі айқара ашылды. Енді, жолаушылар 
да экспонаттарды тамашалап, станция 
тарихынан мағлұмат алады. «Ауыл аза-
маттарының осы бір ойға алған дүниесі 
ертеңге қалған із болды»,– дейді сырттан 
келген меймандар.

Жастарға тарту-
таралғы

Мұражайдың ашылу салтанатынан 
соң меймандар «Шыңға өрлеу саябағы-
на» қарай бет алды. Ауылдың көл жағына 
қарай, дөңнің үстіне салынған саябақтың 
сəні келісіп-ақ тұр. Ауылды осы биіктен 
көресіз. Көкше көлге де көз тастайсыз. 
Мұнда ешқандай бюджеттен ақша тар-
тылмаған. Мектеп бітіргендеріне 40 жыл 
толған түлектердің жастарға тартуы екен. 
1965 жылы туған  ауыл азаматтары осыны 
ерте ойлап, қам жасаған. Арнайы кенттің 
70 жылдық тойына үлгерсек деген ни-
еттеріне, міне, абыроймен жетіп отыр. 
Саябақтың ішіне көшет, гүл отырғызып, 
жайқалтып қойыпты. Балқаш жолбары-
сының, киіктің, бүркіт мен самұрық құс-
тың да тасмүсіні – осында. Саябақтың 
көркін ашып тұр. Саябаққа шамамен 30 
млн. теңгеге жуық қаражат жұмсалыпты. 
Мүсіндерді Астанадағы шебер Бектұр 
Жандарбекұлына арнайы тапсырыс беріп, 
соқтырыпты. 

– Былтыр наурыз айында орнын бел-
гілеп, қазығын қаққанбыз. Бала кезімізде 
осы қырда шана, шаңғы теуіп өстік. Көлге 
қарап, тамсанатынбыз. Содан ақылдаса, 
ауыл халқы кешкілік серуен құрып, дема-
латын саябақ салайық деп шештік. Дос-
тарымыз бірден қолдады.  Астанадағы 
архитектор Арайлым Əбдірахманқызына 
сызбасын жасаттық. Əбден пысықтап, 
құрылыс жұмыстарына кірістік. Соның 
нəтижесінде осындай жинақы саябақ 
салынды, – дейді шарапатты іске атса-
лысқан Шынтас Мұқашев.

Сəні келіскен саябақтың лентасы 
қиылып, шашу шашылды. Əн шырқалды. 
Би биленді. Ауыл халқы көтеріңкі көңіл 
күймен əрі қарай баскетбол мен волейбол 
алаңына қарай жол тартты.

Енді, ауыл жастары су жаңа алаңда 
бойларын жазып, бір мезгіл доп ойнап, 
жаттығады. Заманауи алаңның құрылы-
сына бюджеттен 14 млн. 240 мың теңге 
бөлінген. Алаң Теміржол көшесінен са-
лынған. Кент əкімі Əнуар Тойымбеков 

Сарыарқаның алтын қақпасы:
торқалы тойдан тəбəрік

Арқа мен Жетісудың арасын жалғап жатқан алтын тамыр, тоғыз жолдың 
торабында орналасқан Сарышаған кентіне биыл жетпіс жыл толды. Ынты-
мағы ыдырамаған, ырыс-берекесі тасыған ауылдың халқы мерейлі жылды 
торқалы той еткізіп атап өтті. Бұл дүбір тек ас ішіп, аяқ босату емес. Елге ша-
рапаты тиетін игілікті шаралар ұйымдастырылды. Атап айтар болсақ, ауыл-
дың ең биік жотасынан сəні келіскен саябақ ашылды. Ауыл жастарына ар-
налған волейбол мен баскетбол алаңы бой көтерді. Теміржол вокзалындағы 
жаңадан ашылған мұражайда жолаушылар түрлі жəдігерлермен танысатын 
болады. Мешіт жанындағы діни сауат ашу орталығы мен асхана көптің көме-
гімен, ауылға жанашыр азаматтардың атсалысуымен салынып отыр. Міне, 
осы секілді ілкімді істер іргелі кенттің мерейтойы қарсаңында ел игілігіне 
тапсырылды. Олай болса, екі күндік той дүбірін  тарқаталық...

Қасымхан БҮРКІТҰЛЫ,
«Ortalyq Qazaqstan»

жастардың спортқа деген қызығушылығы 
зор екенін айтады. 

– Ауыл жастары баскетбол мен во-
лейболға ерекше қызығады. Жарыстарға 
да қатысып, жүлделі болып жүр. Сол се-
бепті, жастармен де кеңесе келе, осындай 
алаң салайық деп шештік, – дейді əкім.
     

Сауат ашу орталығы –
саналы ұрпақ үшін

Түс ауа тойға жиылған жұртшылық 
мешітке қарай қадам басты. Жұмадағы 
оқылған дұғаға қол жайды. Мешіт жа-
нынан жаңа ашылған асхананың төрі-
не жайғасты. Меймандарға арнайы дəм 
берілді. Мұнымен қоса, жаңа ғимараттың 
екінші қабатында діни сауат ашу орта-
лығы жұмыс істейтін болады. Көптің 
көмегімен бой көтерген бұл орталықтан 
енді үлкен де, кіші де ислам ілімінен білім 
ала алады. 

 Жаңа ғимараттың құрылысына ауыл-
дың əр өкілі атсалысыпты. Құрылыстың 
негізгі бөлігін, қабырғасын ауылдың аза-
маты, кəсіпкер Аят Нұрсейітов көтеріп 
берген. Құрылыстың басы-қасында жүр-
ген Оралбай Мақановқа да елдің ықы-
ласы ерекше. Ал, 1991 жылғы жігіттер 
ғимараттың терезелерін мойнына алған. 
Шамамен 2 млн.теңгеге  жуық қаражат 

жұмсалыпты. Ауыл азаматы Жасұлан 
Кенжеқараев барлық терезені тегін са-
лып берген. 1996 жылғы жігіттер де са-
уаптан құр қалмалық деп, төбені қаптап 
беріпті. Бөлме есіктерін 1997 жылғылар 
алып, оны Жарбол мен Атабек есімді жі-
гіттер тегін орнатқан. Сыртқы есікті 1999 
жылғылар салса, кіреберістегі есікке 2000 
жылғы азаматтар демеушілік жасаған. Ал, 
ауылдағы ақжаулықты аналар жиналып, 
мешіт асханасының ыдыс-аяғын, керек 
жабдығын алып беріпті.

– Мешіттің ауласын абаттандыру 
жоспарда бар. Орындықтар қоямыз. Бір 
шетіне балалар алаңын салмақшымыз.  

Жаңа ғимараттың  кенттің 70 жылдығы 
қарсаңында ашылып жатқанына біз де 
ерекше қуаныштымыз, – дейді ауыл 
мешітінің бас имамы Сəбит Мақанов.

   Мешітті 2021 жылы ауылдың қадір-
лі ақсақалы, белгілі профессор Əмір Сем-
беков өз қаражатына салып берген. Ауыл 
халқының да басқа да жұмыстарға септігі 
тиіпті. Сыйымдылығы – 200 адам. Асхана-
сына 250 адам емін-еркін сияды. Енді, кент 
халқы Құран оқытып, осы жерде ас береді.

Қазақстан мұсылмандары діни басқар-
масының Қарағанды облысы бойынша 
өкіл имамы Естай Əбдіғали жаңа ашылған 
діни орталыққа Қазақстан мұсылмандары 
діни басқармасының найб мүфтиі, белгілі 
исламтанушы Ершат Оңғаровтың «Қаси-
етті Құран: мағынасы мен түсініктеме-
лері» атты 10 кітабын, басқа да мүфти-
яттың келісімімен жарық көрген түрлі 50 
діни кітапты табыс етті. Сонымен қатар, 
өз атынан жаңа орталықтың бой көтеруіне 
атсалысқан азаматтарға алғыс жариялады.

Той алаңы дүбірге бөленді
Келесі күні ауыл халқы той алаңын 

бетке алды. Көкше көлдің жағасында ақ-
шаңқан ақ боз үйлер тізбектей тігілген. 
Меймандарға арнайы дəм берілді. Құран 
оқылды. Қонақтар концерттік бірлестік 
дайындаған мерекелік шараны тамаша-

лады. Алғашқы құттықтау сөзін алған 
Ақтоғай ауданының əкімі Руслан Кенже-
беков сарышағандықтарды мерейлі мере-
келерімен құттықтады. Одан соң ардагер 
теміржолшыларға Алғыс хат табыстады. 
Тойға арнайы шақырылған құрметті қо-
нақтар да жылы лебіздерін білдірді. 

Жүрсіннің жүйріктері Мақсат Аханов 
пен Дидар Қамиевтің жырдан шашқан ша-
шулары көптің көңілінен шықты. Қос ақын 
Сарышағанның мерейлі жылын, тарихын, 
салмағын жырларына арқау етті. Түс ауа 
белгілі дүлдүл əнші Наркенже Серікбаева-
ның жеке концертін тамашалады.

Жас палуандардың белдесуі де тарты-

сты өтті. Əр өңірден келген жас жеткін-
шектердің жеңіске деген құлшынысына 
көпшілік сүйсінді. Сонымен, көп баланың 
ішінде топ жарған палуанның есімі – Уəли-
хан Ахмедиев. 50 келіде жеңімпаз атанған 
сарышағандық палуан 100 000 теңгеге ие 
болды. Ал, 70 келі салмақ дəрежесінде 
жеңіске жеткен сарышағандық Темірлан 
Мəуленқұл тай мінді.

Ал, 90 келі салмақта бағы жанған па-
луан – Марлен Жанғабыл. Ақадыр кентінің 
азаматы. Қарсыластарынан басым түскен 
палуан кіші қажылыққа жолдама алды. 
Айта кетейік, Марлен палуан бұған дейін 
де талай дүбірде қарсыластарынан басым 
түсіп жүрді. Тойдың түйе палуаны атанған 
шымкенттік Ерсұлтан Мұзаппаров 250 000 
теңгені еншіледі. Қазір қолкүрес қарқын-
ды дамып жатыр. Жер-жерде. Ас-тойдың 
да сəніне айналды. Бұл ұлттық ойын түрі-
нен Арыстан келген Олжабек Арсеннің 
бағы жанды (100 000 теңге). Ал, кір тасын 
көтеруден елордалық Назим Ахмедиевтен 

ешкім асып түсе алмады. Бұл əлді жігітке 
де 100 000 теңге бұйырды.

Кешкілік тойға жиналған қауым атша-
бар аумағына ағылды. Тойдың да дүбір-
ге бөленетін тұсы. Тұлпарлар айналаны 
шаңға бөктірді. Аламан бəйгеде алдына 
қара салмай келген сарышағандық ат-
бегі Бекболат Шалғынбаевтың «Ханто-
ры» сəйгүлігі. 31 шақырымда шашасына 
шаң жұқтырмай келді. Осылайша, бабы 
келіскен, бағы жанған тұлпар иесі судай 
жаңа «Лада-Гранта» көлігінің кілтіне 
ие болды. Жан-жақтан келген тайлар 5 
шақырымға шапты. Мұндағы бəйгеден 
Ұзынағаштан келген атбегі Ғалымжан 
Оңдасынұлының «Қарлығаш» тайы топ 
жарып келді. Астындағы атының бабын 
тауып, желдей жүйткіп шауып келген ша-
бандоз мотоцикл мініп қайтты. 

Осылайша, Қарағандыдан шалғай 
жатқан Сарышаған кентінің жетпіс жыл-
дық тойы екі  күн бойы дүбірге бөленді. 
Мұның бəрі ауыл халқының ымыра-бірлі-
гімен өтіп отыр. Сөз жоқ, осындай ақеділ 
ағайынның барында кенттің келешегі ке-
мел екеніне күмəн келтіре алмаймыз...

Суреттерді түсірген 
автор

ҚАРАҒАНДЫ-САРЫШАҒАН- 
ҚАРАҒАНДЫ

 – Донор  қан тапсыру арқылы на-
уқасқа денсаулық, өлім аузындағы 
адамға өмір сыйлайды. Жалпы, күйiкке 
шалдыққандарға жəне жарақаттанған-
дарға, күрделi операцияларды өткiзу 
кезінде қан құйылатынын естігеніміз 
бар. Біз де игі шараға өз үлесімізді қо-
самыз деп шештік. Республикамызда 
мыңдаған адам қанға мұқтаж. Қызмет-
керлер бір жағадан бас, бір жеңнен қол 
шығарып, ұйымшылдықпен қан тапсы-
ру арқылы мұқтаждарға көмек бердік, 
– дейді желілік полиция бөлімі қызмет-
керлері.

«Сабақты ине сəтімен» дегендей, 
арнайы келген дəрігерлер полицейлер-
ге алғашқы медициналық көмек көр-
сету сабағын да өткізді. Мұндай кəсі-
би іс-əрекет полиция жұмысында аса 
маңызды. 

Дəрігерлер қызметкерлерге төтен-
ше жағдайда қалай əрекет ету керегін іс 
жүзінде көрсетті. Мəселен, олар зардап 
шеккен адамға алғашқы медициналық 
көмек көрсетуді, сондай-ақ, жүрек-өкпе 
реанимациясының дағдыларын мең-
герді. Қызметкерлер жүрекке жанама 
массаж жасау жəне жасанды тыныс ал-
дыру, адамның есінің бар-жоғын қалай 
тексеру керектігінен дəріс алды. 

● ЖАҒЫМДЫ ЖАҢАЛЫҚ

Сақшылар 
қан тапсырды

Қарағанды-Сұрыптау станция-
сындағы желілік полиция бөлімі 
қызметкерлері қан тапсырып, на-
уқастарға өмір сыйлайды. Бұл – 
олардың ерікті шешімдері. Бөлім 
басшылығы қан орталығы қыз-
меткерлерін арнайы шақыртып, 
полиция бөлімі ғимаратында қан 
тапсыруды ұйымдастырды. 

Салтанат ІЛИЯШ,
«Ortalyq Qazaqstan»

Теория тəжірибеде алмасты. Атап 
айтқанда, шұғыл жағдайда қолда бар 
заттармен адамға көмек көрсету тəсіл-
дері пысықталды. Полиция қызметкер-
лері қан тоқтату үшін Макаров тапанша-
сының сақтандырғыш бауын қолданды. 
Одан бөлек, жарақат салдарын азайту 
үшін жеке қорғаныс құралдарымен 
адамның аяқ-қолын қозғалтпай таңуды 
үйренді. 

Ұлттық статистика бюросы ұсынған 
мəліметке сүйенсек, кеңсе тауарлары-
ның бағасы өткен жылдың шілде ай-
ымен салыстырғанда 64,4%-ға қымбат-
таған.

«Атап айтқанда, мектеп дəптері – 
77,2%-ға, қалам – 38,6%-ға, түрлі-түсті 
қарындаштар – 41,9%-ға, сурет альбо-
мы – 44,1%-ға қымбаттады» – делінген 
бюро хабарламасында.

Мамандар тамыз айының дерегін əлі 
жариялаған жоқ. Дегенмен, кеңсе тау-
арларының бағасы жаңа оқу жылының 
қарсаңында, тіпті, шарықтай түсетіні 
анық.

● НАРЫҚ

Оқу құралы 
қымбаттады

Елімізде қалам-қағаз бен басқа 
да кеңсе тауарлары айтарлықтай 
қымбаттады. Қазір оқушылар-
ды мектепке дайындаудың нағыз 
уақыты.

Қасымхан БҮРКІТҰЛЫ,
«Ortalyq Qazaqstan»



Жақсылықта да, жамандықта 
да, баршылық пен жоқшылықта 
да қасыңнан табылатын, бар бол-
са тасымайтын, жоқ болса жасы-
майтын достықтың сертіне бекем 
мәрт жандар болады. Біздің асыл 
досымыз Нұржан Бағдатұлы 
РАЙЫМБЕКОВ – тура сондай 
жан. 

Нұржан Бағдатұлы – 1963 
жылдың 11 тамызында қасиетті 
Қарқаралы топырағында туған. 
Қарқаралы қаласындағы №1 орта 
мектептің түлегі. Құдай бере 
салған жан жары, бір қызы һәм үш 
немересі бар. Биыл асқаралы 60 
жасқа толып отыр.

Нұржан табиғатынан ақкөңіл, аңқылдақ азамат. Адал еңбек етіп, 
отбасын асырап, елдің батасымен көгеріп, көктеп, өсіп-өніп жүрген 
жан. Ешкімнің ала жібін аттамай, ақысын жемей, өтірік сөйлемей 
еңсесін тік ұстап келе жатқан адал азамат. Жаны жайсаң, өзіне жа-
расар әзілі де бар. Сүйікті жар, қамқор әке, ақылшы ата болып отыр. 

Біз досымыздың әр жетістігіне қуанамыз. Нұржандай жақсы 
адамды 60 жылдық мерейлі тойымен туған күнінде осы тарихы терең-
де жатқан газет арқылы құттықтап отырмыз. Денің сау, басың аман, 
бауырың бүтін, отбасың аман болғай досым. Біз сені жақсы көреміз, 
құрмет тұтамыз.

 Әрқашанда ізгілікке бастайсың,
 Алпыста да, дәл отыз бес жастайсың.
 Күліп-ойнап, жақындардың алдында,
 Сексен, тоқсан, жүз жастан да асқайсың!

Барлық достарының атынан құттықтаушы: Сымбат, 
Марғулан.

Академик Е.Бөкетов атындағы Қарағанды университетінің эконо-
мика факультеті түлектерді бакалавриат пен магистратураның келесі 

мамандықтары бойынша мамандар даярлайды:
«IT-кәсіпкерлік және цифрлық экономика» (математика + информатика), 
«HR-экономика және еңбек қауіпсіздігі», «Математикалық экономика, ста-
тистика және деректерді талдау» (физика + математика), «Экономика» (док-
торантура бар), «Менеджмент», «Есеп және аудит», «Қаржы», «Мемлекеттік 
және жергілікті басқару» (докторантура бар), «Маркетинг және SMM», «Ло-
гистика», «Мемлекеттік аудит», «Әлемдік экономика», «Кәсіпкерлік және 
жобаларды басқару», «Бизнес-аналитика және консалтинг», (география + 
математика), «Туризм», «Мейрамхана ісі және қонақ үй бизнесі» (география 
+ шет тілі), Мемл.лицензия: KZ83LAA00018495, «ҚР Білім және ғылым ми-
нистрлігінің Ғылым және білім саласында сапаны қамтамасыз ету комитеті» 
28.07.2020 ж. берген, тел.: 8(7212)35-64-05, https://buketov.edu.kz/, priemka@
ksu.kz                                  

Қарағанды облысы бойынша 
Ішкі мемлекеттік аудит департа-
ментінде мемлекеттік қызмет-
шілерінің Ар-намыс кодексінің, 
мемлекеттік қызмет және жемқор-
лыққа қарсы күрес туралы заңда-
рының нормаларын департамент 
қызметкерлерінің бұзу фактілерін 
хабарлау үшін 9.00-18.00-ге дейін 
жұмыс тәртібімен 56-31-35, 56-
25-82 сенім телефондары қызмет 
етеді. Жеке және заңды тұлғалар-
дың өтініштеріне арналған элек-
трондық мекенжайы  fink.kar@
minfin.gov.kz

д

Республикалық деңгейде ұй-
ымдастырылған додаға 51 спортшы 
қатысты. Оның жетеуі – әйел. Ал, 
Қарағанды облысының намысын 
қорғауға Алатау бөктеріне 12 спорт-
шы барды. Араларындағы ең жасы – 
Сабыр Сұлтанов. Жасы – он алтыда. 
Осы спортпен айналысуды бастаға-
лы бері парашютпен 200 рет секір-
ген. Ел чемпионатында жасөспірім-
дер санатында бақ сынады. «Жеке 
қону» және «Топтық акробатика-
дан» екі қола медаль алды. 

– Сабыр шамамен үш жыл бойы 
парашют спортымен айналысады. 
Бұл – біздің отбасылық спорт. Менің 
анам да осы спортпен айналысты. 
Ол 500 рет секірген. Парашютпен 
секіруге деген ынтызарлық анамнан 
дарыған деп ойлаймын. Ал, менен 
ұлыма дарыды. Топтық акробати-

● ЧЕМПИОНАТ

Жер мен көк 
арасындағы жеңіс

Алматыда классикалық парашют спорты мен топтық акро-
батикадан Қарулы күштер арасындағы XXX ашық ел чемпио-
наты өтті. Сарбаздар додасында облысымыздың құрамасы қан-
жығаға бес алтын, үш күміс және алты қола байлады. 

Ерік НАРЫН,
«Ortalyq Qazaqstan»

када екеуміз бірге өнер көрсеттік, 
– дейді Сабырдың әкесі Ренат Сұл-
танов.

Ренат Сұлтанов, Сергей Жолдин 
және Антон Шарафутдинов бел-
гіленген нүктеге дәл қонып, қола 
медаль жеңіп алды. Біздің құрама-
ның қоржынындағы екі алтын мен 
бір күмісті Сергей Жолдин әкелді. 
Ол қону дәлдігіне және акробати-
калық фигуралар кешенімен жеке 
секірулерді сәтті орындап, қос сай-
ыста Қазақстанның абсолютті чем-
пионы атанды. 

Ал, әйелдер арасында Алена 
Кирда ерекшеленді. Ол белгіленген 
жерге дөп түсіп, үшінші орыннан 
көрінді. Жаттықтырушылардың 
сөзінше, облыс құрамасы Қарулы 
күштер чемпионатында сәтті өнер 
көрсетті.  Ренат Сұлтанов, Сергей 
Жолдин және Антон Шарафутдинов 
бірінші орынға ие болып, ел чемпи-
ондары атанды.

 Владимир Силевич – ма-
мандығы бойынша инженер- 
электроник. Ол бала кезінен 
бұзылған техникаларды жинап, 
олардың бөлшектерінен басқа 
техникалар құрастыруға тыры-
сатын. Кез келген көлікті, мо-
тоциклді алдымен бұзып қайта 
жинайтын. Жастайынан темірге 
әуес бала өз ісіне өте жауапты 
әрі ерекше ықыласпен қарайтын. 

Күн көлігін жасауға оны күн 
сәулесінен зарядталатын тех-
никамен жарыс ұйымдастырған 
блогер шабыттандырған. Осы 
бас тамадан соң Владимир қол 
қусырмай іске кірісті. Нәти-
жесінде ол МАNТАNА деп өзі 
атаған күн сәулесінен қуат ала-
тын машина жасап шығарды. 
Өзінің айтуынша, бұл көлікті 
жасауға екі ай және екі миллион 
теңге қаражат кеткен.

– Үш доңғалақты дизайн – 
бұл трицикл деп аталатын мо-
тоциклдің дизайны. Олардың 
алдыңғы екеуі бұрылыстарда 
тұрақтылықты әрі тепе-теңдік-

● ӨНЕРТАБЫС 

МАNТАNА  көлігі  
Қазақстанды араламақ

Қарағанды қаласының Экомұражайында күннен қуат ала-
тын көлік құрастырып шығарған өнертапқышпен кездесу өтті. 
Ол жасап шығарған күн көлігімен барлық республиканы аралап 
саяхат жасамақшы.

Жан АМАНТАЙ,
«Ortalyq Qazaqstan»  

ті қамтамасыз етеді. Ал, артқы 
доңғалағы негізгі күшті береді. 
Көліктің шанағы профильді құ-
бырлардан жасалған. Электр 
қозғалтқышы Қытайдан арнайы 
алынған. Күн панельдері кәдімгі 
ауыл шаруашылығына пайдала-
натын құрылғы, Ресейден жет-
кізілген, – дейді көлік дизайнері.

Тағы бір айта кетері, 
МАNТАNА  көлігі  маусым ай-
ында өткен күн көлігі жары-
сында екінші орын алып жүл-
делі болған еді. Жарысқа Ресей 
мен Қазақстаннан  10 белсен-
ді-конструктор қатысты. Жа-
рыс қашықтығы 2700 шақырым  
болды. Жарыс қатысушылары 
Оралдағы көмбеден қозғалып, 
үш аптадан соң Алматыда мәреге 
жетті. Орта есеппен қатысушы-
лар сағатына 40-45 шақырым  
жылдамдықпен, күніне 150-200 
шақырым  жүріп өтті. 

Көлік құрастырушы өнертап-
қыш  Владимир енді Ақтөбедегі 
үйіне оралмақ ниетте. Ол  жол 
бойы әлеуметтік желі белсен-
ділерімен кездеседі. Сонымен 
қатар, Қазақстанның көрікті 
жерлерін де аралау ойда барын 
жасырмады өнертапқыш.

«Қарағанды облысының денсаулық 
сақтау басқармасы» ММ төменде көр-
сетілген денсаулық сақтау ұйымдарына 
байқау кеңесінің мүшелігіне бос лауа-
зымға орналасуға конкурс жариялайды.

Конкурсты өткізу күні: 11.09.2023 
жыл.

Конкурсты өткізу орны: «Қарағанды 
облысының денсаулық сақтау басқарма-
сы» ММ, Қарағанды қаласы, Әлиханов 
көшесі, 2 үйі, 4 қабат, конференц – зал, 
телефон 8(7212) 559784.

1. Қарағанды облысы, Қарағанды 
қаласы, Мұқанов көшесі, 5/4 құрылысы 
мекенжайы бойынша орналасқан «Қа-
рағанды қаласының № 5 емханасы» КМК 
байланыс телефоны 8(7212) 77-03-23. 
Кәсіпорынның қызметі-медициналық 
көмек көрсету. 2 бос орын.

2. Қарағанды облысы, Приозерск қа-
ласы, Транспортная көшесі, 19 ғимараты 
мекенжайы бойынша орналасқан  «При-
озерск қаласының орталық ауруханасы» 
КМК байланыс телефоны 8(71039) 5-23-
43. Кәсіпорынның қызметі-медициналық 
көмек көрсету. 1 бос орын.

3. Қарағанды облысы, Осакаров ау-
даны, Осакаров кенті,  Школьная көшесі, 
124 үйі мекенжайы бойынша орналасқан 
ШЖҚ «Осакаров ауданының аудандық 
ауруханасы» КМК байланыс телефоны 
8(72149) 4-13-78. Кәсіпорынның қыз-
меті-медициналық көмек көрсету. 2 бос 
орын.

4. Қарағанды облысы, Ақтоғай ау-
даны, Ақтоғай ауылдық округі, Ақтоғай 
ауылы, Серікбай Оразалин көшесі, 1 ғи-
марат мекенжайы бойынша орналасқан 
ШЖҚ «Ақтоғай ауданының аудандық 

ауруханасы» КМК байланыс телефоны 
8(71037) 2-18-04. Кәсіпорынның қыз-
меті-медициналық көмек көрсету. 1 бос 
орын.

Денсаулық сақтау саласындағы шару-
ашылық жүргізу құқығындағы мемлекет-
тік кәсіпорындардағы байқау кеңестеріне 
сайланатын адамдарға қойылатын талап-
тар жоғары білімінің, сондай-ақ мынадай 
талаптардың бірінің болуын қамтиды:

– денсаулық сақтау немесе ұйым бей-
іні бойынша және (немесе) экономика/
қаржы және (немесе) бизнес және (не-
месе) құқық саласында кемінде бес жыл 
жұмыс тәжірибесінің;

– денсаулық сақтау немесе ұйым 
бейіні бойынша және (немесе) эконо-
мика/қаржы және (немесе) бизнес және 
(немесе) құқық саласындағы басшылық 
қызметте кемінде үш жыл жұмыс тәжіри-
бесінің;

– денсаулық сақтау және(немесе) 
экономика және (немесе) бизнес және 
(немесе) құқық саласындағы қоғамдық 
бірлестіктердің мүшесі.

Байқау кеңесінің мүшесі ретінде сай-
лана алмайтын тұлғалар:

– соттылығы өтелмеген немесе алын-
баған;

– заңды тұлғаны банкрот деп тану 
туралы шешім қабылданғанға дейін бір 
жылдан астам заңды тұлғаның басшысы 
болған;

– бұрын сыбайлас жемқорлық құқық 
бұзушылық жасаған;

– байқау кеңесінің басқа мүшесімен 
немесе мемлекеттік кәсіпорын басшы-
сымен жақын туыстық және туыстық қа-
тынастағы тұлға.

Құжаттар «Қарағанды облысының 
денсаулық сақтау басқармасы» ММ № 14 
кабинетке баспасөз басылымдарында ха-
барландыру жарияланған күннен бастап 
күнтізбелік отыз күн мерзімде ұсыныла-
ды.

Конкурсқа қатысу үшін қажетті құ-
жаттар:

1) конкурсқа қатысу туралы өтініш 
(еркін нысанда жазылған);

2) мемлекеттік және орыс тілдерінде-
гі түйіндеме; 

3) өмірбаян (еркін нысанда жа-
зылған); 

4) үміткердің жеке басын куәланды-
ратын құжаттың көшірмесі; 

5) жоғары білім туралы құжаттың 
көшірмесі; 

6) 2015 жылғы 23 қарашадағы Қа-
зақстан Республикасы Еңбек кодексінің 
35-бабында көрсетілген еңбек қызметін 
растайтын құжаттардың көшірмелері; 

7) Қазақстан Республикасы Бас про-
куратурасының Құқықтық статистика 
және арнайы есепке алу комитетінің ау-
мақтық бөлімшелері берген соттылығы 
және сыбайлас жемқорлық құқық 
бұзушылықтары жоқ екендігін растайтын 
құжаттар.

Конкурсқа қатысушы өзінің біліміне, 
жұмыс тәжірибесіне, кәсіби деңгейіне қа-
тысты қосымша ақпаратты (біліктілігін 
арттыру, ғылыми дәрежелер мен атақтар 
беру, ғылыми жарияланымдар, алдыңғы 
жұмыс орнының басшылығынан ұсыным) 
ұсына алады.

Құжаттарды қабылдау күні 
10.08.2023 жылдан бастап.

ГУ  «Управление здравоохранения 
Карагандинской области» объявляет кон-
курс на занятие вакантной должности в 
члены наблюдательного совета в ниже-
перечисленные организации здравоохра-
нения.

Дата проведения конкурса: 11.09.2023 
года.

Место проведения конкурса: ГУ 
«Управление здравоохранения Караган-
динской области»,  город Караганда, ули-
ца Алиханова, дом 2, 4 этаж, конференц 
- зал, телефон 8(7212) 559784.

1. В КГП «Поликлиника № 5 города 
Караганды» расположенное по адресу: 
Карагандинская область, город Кара-
ганда, улица Муканова, строение 5/4, 
контактный телефон 8(7212) 77-03-23. 
Деятельность предприятия – оказание 
медицинской помощи. 2 вакантных места.

2. В КГП «Центральная больница 
города Приозерск» расположенное по 
адресу: Карагандинская область, город 
Приозерск, улица Транспортная, здание  
19, контактный телефон 8(71039) 5-23-
43. Деятельность предприятия – оказание 
медицинской помощи. 1 вакантное место.

3. В КГП на ПХВ «Районная больни-
ца Осакаровского района» расположен-
ное по адресу: Карагандинская область, 
Осакаровский район, поселок Осакаровка 
улица Школьная, дом 124, контактный 
телефон 8(72149) 4-13-78. Деятельность 
предприятия – оказание медицинской по-
мощи. 2 вакантных места.

4. В КГП на ПХВ «Районная больни-
ца Актогайского района» расположенное 
по адресу: Карагандинская область, Ак-
тогайский район, Актогайский сельский 

округ, село Актогай, улица Серикбай 
Оразалин, здание 1, контактный телефон 
8(71037) 2-18-04. Деятельность предпри-
ятия – оказание медицинской помощи. 1 
вакантное место.

Требования, предъявляемые к лицам, 
избираемым в наблюдательные советы в 
государственных предприятиях на праве 
хозяйственного ведения в сфере здраво-
охранения, включают наличие высшего 
образования, а также одного из следую-
щих требований:

– наличие опыта работы в сфере 
 здравоохранения или по профилю органи-
зации и (или) экономики/финансы и (или) 
бизнеса и (или) права не менее пяти лет;

– наличие опыта работы в сфере здра-
воохранения или по профилю организа-
ции и (или) экономики/финансы и (или) 
бизнеса и (или) права на руководящей 
должности не менее трех лет;

– членство в общественных объеди-
нениях в сфере здравоохранения и (или) 
экономики и (или) бизнеса и (или) права. 

В качестве члена наблюдательного 
совета не может быть избрано лицо:

– имеющее непогашенную или не-
снятую судимость;

– являвшееся руководителем юриди-
ческого лица более одного года до приня-
тия решения о признании данного юриди-
ческого лица банкротом; 

– ранее совершившее коррупционное 
правонарушение;

– находящееся в отношениях близко-
го родства и свойства с другим членом на-
блюдательного совета или руководителем 
государственного предприятия.

Документы предоставляются в ГУ 

«Управление здравоохранения Караган-
динской области» в кабинет № 14, в те-
чении тридцати календарных дней со дня 
опубликования объявления в периодиче-
ских печатных изданиях.

Необходимые для участия в конкурсе 
документы:

1) заявление об участии в конкурсе (в 
произвольной форме); 

2) резюме на государственном и рус-
ском языках;

3) автобиография (в произвольной 
форме);

4) копия документа, удостоверяюще-
го личность кандидата; 

5) копия документа о высшем обра-
зовании;

6) копии документов, подтверждаю-
щие трудовую деятельность, указанные в 
статье 35 Трудового кодекса Республики 
Казахстан от 23 ноября 2015 года; 

7) документы, подтверждающие от-
сутствие судимости и коррупционных 
правонарушений, выданные территори-
альными подразделениями Комитета по 
правовой статистике и специальным уче-
там Генеральной прокуратуры Республи-
ки Казахстан.

Участник конкурса может пред-
ставить дополнительную информацию, 
касающуюся его образования, опыта ра-
боты, профессионального уровня (копии 
документов о повышении квалификации, 
присвоении ученых степеней и званий, 
научных публикациях,  рекомендации от 
руководства  предыдущего места работы). 

Дата приема документов с 10.08.2023 
года.

№477

ОБЪЯВЛЕНИЕ

ХАБАРЛАМА

Зинаида Асанбекқызы Туғанба-
ева – 1937 жылы Шет ауданының 
Ақсу-Аюлы селосында дүниеге 
келген. Шет аудандық кеңесі атқа-
ру комитеті төрағасы болып жүрген 
әкесі Асанбек Туғанбаевты (Атба-
сарда туған) Қу (кейін Егіндібұлақ) 
аудандық комитетінің бірінші хат-
шысы етіп ауыстырғандықтан, орта 
мектепті Егіндібұлақ селосында 
1955 жылы аяқтаған. Орта мектепті 
«алтын белгіге» бітірген.

Қарағанды педагогикалық ин-
ститутының физика-математика 
факультетінде оқыған. Біраз уақыт 
мектепте ұстаз болып жұмыс істеп, 
кейін профессор Ерқара Аймағам-
бетов жетекшілік ететін қазақ 
Тұтыну одағы Қарағанды экономикалық университетінде зейнет жасына 
дейін ұстаз болды.

Математика – аса күрделі және дәл ғылым. Осы университетте көпте-
ген шәкірт тәрбиеледі. Еңбекқор жан жоғары оқу ордасының талабынан 
шыға білді. Соған лайық ғылыми еңбектер жазды. Ғылыми еңбектері 
уақытылы бағаланып, ҚЭУ университетінің доценті атанды. Айта кет-
сек, «Сызықтық алгебра элементтері», «Деференциальные уравнения» 
және тағы басқа еңбектер. 2006 жылы жарық көрген «Математикалық 
программалау» атты кітаптың эпиграммасында «Осы еңбегімді өмір-
лік серігім болған белгілі журналист Тілеухан Әжбабаұлы Жүсіпов тің 
рухына бағыштадым» деген жазуы бар. Зина – ұстаз, сүйікті жар, аяулы 
ана, ардақты әже бола білді. Елін сүйген, тұлға бола білген балалары-
ның әкесіне, яғни, облыстың елеулі азаматына, халықтың атынан берген 
бағасы еді. 

Жары Тілеухан Қарағанды телерадио комитеті төрағасының орын-
басары, «Орталық Қазақстан» газетінің редакторы жұмысын атқарып 
жүрген ақкөңіл, жігерлі, білімді, қарапайым, адамдарға қол ұшын бере 
білетін нар мінезді тарихта аты қалған азамат болатын.

Тілеухан қайтыс болғанда ең кіші ұлы Дархан үш жаста еді. Қазір 
әке-шешесінің шаңырағының тірегі Дарханның да отбасы бар. Қазір 
Дархан Президент аппаратында жұмыс істейді, Астанада тұрады. Зина 
анасы әкесін жоқтатпай балаларына жақсы тәрбие, білім бере отырып, 
әрқайсының өмірден өз орнын табуларына көп еңбек еткен жан. Сүйік-
ті анамыз 05.08.2023 жылы бақилыққа аттанды. 07.08.2023 жылы өмір-
лік жолдасының қасына жерледік. Зина әже Дарханның қызы, немересі 
Аружанның дүниеге келгенін көрді, енді әріқарай оның бойжеткенін 
көрсем деп армандаушы еді. Өмірде адамның емес Алланың дегені бола-
ды екен.  Жаныңыз жәннатта, тәніңіз рахатта болғай!

Ниет білдіруші: Тілеухан-Зинаның немересі Аружан Дарханқызы 
Жүсіпова атынан (қыркүйекте екі жасқа толады)

Зинаида Асанбекқызы ТУҒАНБАЕВА

Бағасы келісім бойынша
«Типография Арко» ЖШС баспаханасында басылды.
Қарағанды қ., Сәтбаев к., 15.
Газеттің компьютерлік орталығында теріліп, беттелген.
Кезекші редактор Жан АМАНТАЙ

Қытайдың Чэнду қаласында 
өткен студенттердің жазғы Дүние
жүзілік Универсиадасынан жер-
лесіміз жүлделі оралды.

● УНИВЕРСИАДА

Тағылымды шара мағыналық 
жағынан насихатқа толы, мазмұнды 
ақпараттарға бай болды. Абай Құнан-
баев әдеби-мемориалдық музейінің 

● БҮГІН – АБАЙ КҮНІ

Мұражайдағы мәнді шара
Тұңғыш Президенттің тарихимәдени орталығы жыл сайын Абай 

күніне арналған түрлі шараларды өткізіп келеді. Биыл Абай Құнанбаев 
әдебимемориалдық музейі Абай атындағы Қарағанды облыстық бала-
лар кітапханасымен бірлесіп, «Абай – ұлы ақын» атты істәжірбиелік 
кездесу ұйымдастырды. Кездесу онлайн форматта өрбіді. Оған аға буын 
өкілдерімен қатар жастар да  қатысты.

Музей – 1986 жылы ашылған. Архео-
логия, өлкетану, этнография залдарында  
6 мыңнан астам тарихи құнды жәдігер 
сақталған.

Музейдің сыртқы  ауласындағы Сақ 
дәуіріне тән «Мұртты оба» макеті мен 
түркі дәуірінің тас мүсіндері ерекше көз 
тартады. Алаш арысы Әлихан Бөкейхан-
ның тарантас арбасы да – музейге келген 
қонақтар үшін құнды жәдігер. 

– Музейде ел мен жердің тарихи 
бет-бейнесі кеңінен көрініс тапқан. Қола 
дәуірінің қолтаңбасы «Беғазы» мәдени-
етінің экспозициясы қойылған.  Балқаш 
көлі қамысынан ауланған Тұран типтес 
соңғы жолбарыстың сұлбасы да бар.  «Тас 
таңбада телегей теңіз тарих бар» деген 
тақырыпта осы өңірдегі қола дәуіріне тән 
таңбалы тастар, «Бағзы заманның бағдар-

● ЖӘДІГЕРЛЕР СӨЙЛЕЙДІ

Қола дәуірінің қонысы
Ақтоғай археологиялықэтнографиялық  музейі – көне замандардан тамыр 

тартқан тарих ордасы. Адамзаттың даму тарихының бірегей ошағы болған 
«БеғазыДәндібай» мәдениетін ұрпақтанұрпаққа мұра ретінде насихаттап 
келе жатыр. 

Сағыныш ӘБІЛ,
«Ortalyq Qazaqstan»

лы мұралары» атты көрмеде Түркі дәуірі-
нен жеткен тас мүсіндер де музей қорының 
алтын көмбесіндей, – дейді музей басшы-
сы міндетін атқарушы Индира Игебек.  

Қазақ тарихы тарауынан тағылым беретін 
әр залдағы жәдігер келген қонақтардың на-
зарын аудармай қоймайды. Алаштың арқа-
дағы үш арысы, Әсет, Нарманбет, Манар-

бек, Мағауия сынды өнер май талмандары  
туралы тарихи деректер өз алдына бір сыр 
сандық. 

Күміспен күптелген ер-тұрман, сүйек 

пен ағаштан ойып жасалған тұрмыстық 
заттар да музей мәнін тереңдете түскен-
дей. Әсіресе, ауыл тумалары  Мүбаракша 
Түсіпбековтің күмістелген ер-тоқымы, Ай-
дос Қуатбековтің қыл қобызы, әйгілі күйші 
Әшірбек Тілештің күй домбырасы, Аман 
Сәдуақасов жасаған ән домбыра Ақтоғай 
жерін тек өнердің мекені ғана емес, ұлттық 
өнердің шеберханасы дегізгендей.   

Бисмиллаһи рахмани 
рахим:

Әулиелер мекені,
Атамаған ел тегін.
Баурайында Баянның,
Қызылтаудың етегін.

Қой жылының салымы,
Найзатастың бауыры. 
Ұл туғанда қуанған, 
Шағын Күлік ауылы.

Жүгін қомдап көшінің, 
Талдан иіп бесігін, 
Тазалыққа ырымдап, 
Жүсіп қойған есімін.

Ерте оянып санасы, 
Өнерге бар таласы. 
Көзге түсе бастапты, 
Көпжасардың баласы.

Бес жасынан ғылымды, 
Қуып діни ілімді.
«Қозы Көрпеш», 
 «Ертарғын», 
Жатқа соққан жырыңды!

Оза шауып қатардан,
Ауызымен от орған
Мұсасынан Шорманның, 
Сегізінде бата алған.

Қастерлеген жұрты шын,
Осал емес бұл кісің. 
Мәшһүр атты қосақтап, 
Таққызыпты үкісін.

Жақсыға орын табылар, 
Деген сездің жаны бар. 
Бір асылды бір асыл, 
Балағынан таныған.

Есейіпті, толыпты, 
Ел танитын болыпты. 
Он бес жаста құдірет, 
Өлең деген қоныпты.

Содан бітіп бақ ерен, 
Қарасы да ақ өлең. 
Кезген қазақ даласын, 
Жаяулатып, арбамен,

Нұрға бөлеп хақ жанын, 
Іздемеген жоқ малын. 
Көсемсөзбен өрнектеп, 
Елдің халын, ахуалын.

Оймен шарлап әлемді, 
Шарапатқа бөленді. 
Үлгісімен Шығыстың, 
Киіндірді өлеңді.

Аспады да таспады, 
Қиындықта саспады. 

Адалдықты ұрандап,
Жақсылыққа бастады.

Сөзін теріп естінің,
Көрмей өтті еш тыным. 
Шежіре етті Үш Жүзді, 
Алаламай ешбірін.

Ел мұрасын құрметтеп, 
Жазды жиып тірнектеп. 
Ғалымдарға кейінгі, 
Өнегесі бір мектеп.

Ауызға алып 
       Алласын, 
Ұмытпады тәубесін. 
Пенде болып қумады, 
Дүниенің олжасын.

Қолда жоқты бар қылды, 
Айлакөпті таң қалды. 
Зерттеп оқыр жырларын, 
Зерделі ұрпақ қалдырды.

Алла беріп өтеуін,
Елі сүйді етегін.
Тірісінде болжады, 
Бұл фәниден кетерін.

Ескелдінің басында, 
Дәл жетпіс үш жасында, 
Қош айтысты тіршілік, 
Мәшһүр сынды асылға.

Қасиеттім, һас тұлға, 
Тілін білген тастың да,
Тәні жатты шірімей,
Қақ аспанның астында...

Алға асуда тірлігім, 
Жалғасуда жыр ғұмыр. 
Сол төбенің басында,
Кесенесі тұр бүгін.

Айтар болсам 
  нақ шынын, 
Әулиемсің, тақсырым. 
Арты жақсы болмақшы, 
Алла сүйген жақсының.

Пірім сенсің жан Бабам, 
Қысылғанда қолдаған. 
Қабыл алғын жырымды,
Бұл тойыңа арнаған.

Күндер өтсін, жыл өтсін, 
Сан ғасырлар жыр етсін. 
Ұрпағына бақ сыйлап, 
Жебеп жатқын тілекшім.

Мейрам ҚАРАСАРТОВ, 
заңгер, Қазақстан 

Журналистер 
одағының мүшесі

● ЖЫР-ШАШУ

Мәшһүр-Жүсіп 
Көпейұлының 
рухына Арнау

 Әбілхан Қастеевтің барлық картиналарын мектеп 
қабырғасында жүріп, кітаптан кезіктіргенбіз. Бұл жолы 
көзімізбен көргеннен болар, жаңағы ғажап туындыларға 
әлі таңдай қағып отырамыз.

– Тарих 1945 жылы Абай суретіне арналған республи-
калық байқау өткенін, сол байқауда Әбілхан Қастеев туын-
дысы – «Жас Абайға» елдің ықыласы айрықша болғанын 
айғақтайды.  

– Себебі, суретшілердің көбісі Абайдың кемеліне кел-
ген кезіндегі портретін салып шықса, Әбілхан Қастеев қана 
ерекшеленіп, Абайдың 15-16 жастағы жеткіншек шағын 
бейнелеген. «Абай жолы» эпопеясының 1-томындағы 
«Қайтқанда» тарауын оқысақ, осы жас, білімге ұмтылған 
Абайды көреміз. Біле-білсеңіздер, суретші бар шығар-
машылық ғұмырында Абайға арнап, отызға жуық картина 
салған. Бірақ «Жас Абайдың» портреті салынған 1945 жыл 
– суретші шығармашылығындағы маңызды кезең. Ол боз-
бала жігіттің есте қаларлық жарқын бейнесін жасай білді. 
Жас ақынның әлі ашылмаған мүмкіндіктерінің күші мен 
қуатын суреті арқылы көрсетті, – деді музей қызметкері 
Гүлденай Бекбаулиева. – Жеткіншек Абайдың портретіне, 
қарасақ көзқарасының өзінен жалынды байқауға болады. 

● БІР СУРЕТТІҢ ТАРИХЫ

Жанарымыздағы –  
«Жас Абай»

 Бүгін – Абайдың туған күні. Осы ретте жанары-
мызда қалған мына бір ғажап туындыны жаңғы-
рта кетсек пе дегенбіз. Былтыр Алматыға жол 
түскенде, Әбілхан Қастеевтің мұражайына арнайы 
барған едік. Музейдің екінші қабатында қылқалам 
шеберінің бірнеше шедеврін тамашалап шықтық. 
Сонда көзге жылы ұшырап, көңіліміз ерекше 
құлағаны  «Жас Абай» портреті еді.

Қасымхан БҮРКІТҰЛЫ,
«Ortalyq Qazaqstan»

Кітапты жаңа ғана оқып болып, көкжиекке қарап, ойланып 
тұрған жас жігітті көреміз. Осы портрет сол уақытта жүл-
делі орын алған.

   Автор жас Абайды бейнелемес бұрын тікелей Мұхтар 
Әуезовпен әңгімелесіп, мағлұмат жинап алыпты. Абайдың 
ауылына да арнайы барған деген дерек те бар. Жалпы, Қа-
стеевтің ерекше қасиеті қандай сурет салса да, алдымен 
көзі қарақты көнекөздерден сұрап, терең зерттеп алып, 
зерделі дүниені жарыққа әкелетін болған.

Суретті түсірген автор

рихы мен өлкетану жұмыстарын  ха-
лыққа насихаттау.  

Абайдың 200-ге тарта өлеңін 
жат қа білетін  Аруна Айтбаева мен 
Эленора Кучерова кездесудің көркін 
қыздыра түсті. Сонымен қатар, Қа-
рағанды қаласында тұратын Абайдың 
тікелей ұрпағы Ақан Қошубаев қаты-
сып, өлеңдерін жатқа оқыды. Абайды 
жазамыз, оқимыз, талдаймыз, жат-
таймыз, сонда да жалықпаймыз. Осы 
кездесу соның нақты дәлелі болды. 

Абай сөзі – қазақтың бойтұмары. 
Абай мұрасы – қазақтың қасиетті қа-
зынасы. Замандар ауысып, дүние өз-
герсе де, халқымыздың Абайға деген 
көңілі айнымайды, қайта уақыт өткен 
сайын оның ұлылығының тың қырла-
рын ашып, қаныға түседі. 

 Ләззат ДИХАНБАЕВА, 
 Тұңғыш Президенттің 

тарихимәдени орталығы-
ныңғылыми қызметкері

қызметі негізгі екі бағыт бойынша 
жүргізіледі. Ол – Ұлы Абайдың өмірі, 
қоғамдық қызметі, шығармашылық 
мұрасы және Абай аймағының та-

Кездесудің 34-ші минутында есепті 
қонақ команданың қорғаушысы Ноа 
Сундберг ашты. Ал, 40-шы минут-
та елордалық клуб қорғаушысы Жар-
ко Томашевич қарсылас қақпасынан 
саңылау тауып,  жауап добын соқты. 
Ойын «Астана» клубының қорғаушысы 
Александр Марочкиннің 53-ші минутта 
жеңіс голымен аяқталды. 

Аталған қос команда арасындағы 
жауапты кездесу 17 тамызда Болгарияда 
өтеді.

 
Дайындаған

 Жәлел ҚУАНДЫҚҰЛЫ,
«Ortalyq Qazaqstan»

Қоржында – 
қола

● ФУТБОЛ

«Астана» 
басым түсті

Елордалық «Астана» футбол 
клубы өз алаңында Еуропа лига-
сы үшінші іріктеу кезеңінің бірін-
ші ойынында болгариялық «Лудо-
горец» командасын қабылдап, 2:1 
есебімен жеңіске жетті. 

Ел намысын қорғаған спортшылар 
арасынан Әлия Молдағұлова атындағы 
облыстық мамандандырылған олимпиа-
далық резервтегі мектеп-интернат-кол-
леджінің тәрбиеленушілері алдыңғы 
саптан көрінді. Андрей Ким ұзындыққа 
секіруден жеке есепте және эстафета-
лық 4х200 м қашықтыққа жүгіруден 
қола медаль еншіледі.

Атап айтсақ, қылыштасу спортынан 
ел намысын қорғау барысында қараған-
дылық Артем Саркисян ептілік таныт-
ты. Ол Қазақстанның ерлер құрамасы 
сапында қылыштаса жүріп, үзеңгіле-
стерімен бірге қола медаль жеңіп алды. 
Артем осылайша, өз есімін жазғы уни-
версиада тарихына жазып қалдырды.

● ЖЕҢІЛ АТЛЕТИКА

Минскіде мерейі 
тасыды

